
Wara level go daun yet...
Papagraun i no wanbel
long solwara 1 projek...

Man indai long pasin 
bilong rausim posin-
sanguma long Raikos...Bikpela milien

Kina bagarap
long KBK Main

NAMBA wan
nikel/kobalt main
projek bilong PNG
long Madang
provins, Ramu NiCo
Projek i bin pasim
wok bilong en long
Mande moning bi-
hain long ol asples i
go insait long main
eria na bagarapim
na kukim ol samting
we i kost moa long
planti milien Kina.
Bikpela bagarap tru

i bin kamap taim ol
man bilong ples i go
kukim ol masin bilong
digim graun na tu ol
arapela samting long
hap na pretim laip bi-
long ol wokman. Pro-
daksen i stop olgeta
na bikpela milien Kina
i lus nau.
Ripot i kam long

Ramu NiCo Menes-
men (MCC), divelopa
bilong Ramu Projek, i
tok dispela birua i bin
kamap long samting
olsem 8:30 long mon-
ing taim wanpela
bikpela grup i go insait
long opis eria bilong
KBK Main sait na stat
long bagarapim ol
samting na kukim ol
masin na ronim na
paitim sampela ol
wokman bilong Saina
long hap.

“Faivpela Saina

wokman i bin kisim
bikpela bagarap long
bodi bilong ol na wan-
pela em dokta i
samapim 14 tret long
em,” ripot bilong KBK
Main i tok.
“Stat long Mande

moning yet i kam,
main operesen em
kampani i stopim inap
sampela taim
(saspen) inap polis i
holimpas na bringim
ol lain i kamapim
bagarap i go long han
bilong lo,” ripot i tok.
Ol bikpela samting

long wok maining we i
paia na bagarap em
9-pela ekskeveta,
wanpela fiuel trak,
wanpela bikpela kar
wantaim lait. 
Ol arapela bagarap

i kamap long maining
ikwipmen eria, fiks
mentenens eria, in-
stramentesen plen,
leboratori, komyuniti
afeas (CA) opis, main
opis bilding na mobail
mentenens woksop.
Bikpela bagarap tu i

bin kamap long ol
masin long opis olsem
komputa, printa na ol
dua na windo bilong ol
opis, ol tu-wei redio
na ol opis telepon.
Dispela i lukim

olsem kampani i lusim
planti milien Kina tru.

“Faivpela
Saina

wokman i
kisim
bikpela

bagarap...

M.V. IYAPA BAI KISIM SEVIS GO LONG MIDEL FLAI: Memba bilong midel flai Roy Biyama i baim nupela sip bilong ilektoret bilong em. Dis-
pela nupela sip nau bai sevisim ol liklik LLG bilong em wantaim sampela liklik LLG long Saut na Not flai ilektoret. Lukim moa stori bilong MV Iyapa
na kanu festival long neks wik. Poto Nicky Bernard.

I go moa long
pes 2...

Insait:
Catholic Reporter
Mun Ogas i stap insait...

PIH Saveman Nius
Niupela Helt nius olgeta wik

insait long pes 7...

Kampani menesmen i
kamapim wanpela imejensi
miting na kamapim wanpela
plen long putim kamap sefti
bilong ol wokman na ol
samting bilong wok na ol
arapela plen bilong polis
long go kamap na was long
eria.
Presiden bilong Ramu

NiCo, Wang Jicheng i bin
go long KBK long Mande
long lukim ol bagarap i
kamap na i givim toktok
long menesmen tim long
KBK long bringim bek
nomal wok long kamap long
main sait na tu wok paini-
maut i mas kamap na ol lain
i kamapim birua i mas go
long han blong lo. 
Wanpela bikpela wok

painimaut bai kamap insait
long ol de i kam long lukluk
insait long as tru bilong
hevi. Tasol wanpela luksave
i kamap olsem sampela ol
lain husat i no papagraun

tru i no amamas long rikrut-
men polisi bilong kampani
na i go pas long ogenaisim
dispela bagarap i kamap
long Mande moning.
Kampani insait long ol wik

pastaim i go long plen long
kamapim sampela voke-

senel trening bilong ol pa-
pagraun na taim dispela i
kamap taim kisim ol save
lain bilong autsait long kam
wok na karamapim ol eria
we i nidim wokman. Dispela
bai i ken bringim ap prodak-
sen.

Ramu NiCo i tok em bai
go het yet long kamapim
gutpela pasin bilong wok-
bung namel long Projek pa-
pagraun long lukim gutpela
helpim i ken go daun long ol
papagraun na projek sea-
holda.

Wara level go daun yet 
...klostu bai Mosbi sot long wara nau

Yakam Kelo i raitim

MOSBI siti bai kisim taim long
wara bikos level bilong raun-
wara long Sirinumu Dem i wok
long go daun long las yia yet i
kam nau. San i sanap yet na no
gat ren longpela taim i kam nau.
Wara kampani, Eda Ranu na

PNG Power husat save yusim Sir-
inumu raunwara long wokim pawa
na givim wara saplai long Mosbi siti
i tokaut long olsem bai sampela
bikpela senis i kamap long sevis bi-
long tupela long givim pawa na
wara saplai.
PNG Power i tok bai Mosbi siti i

lukim pawa saplai bai stop long
wan aua wantaim long wanpela de
na nait (blekaut) na EdaRanu i
tokaut olsem bai ol stat long pasim
wara long wan wantaim na opim
gen long wan wantaim bikos dis-
pela hevi bilong wara level. Ol bai
statim dispela liklik taim bihain long
ol i skelim gut mak na level raun-
wara i wok long go daun long en.
Ripot i kam long Eda Ranu i soim

olsem level bilong raunwara long
Sirinumu Dem i lusim pinis 200 mi-
lien kubik mita (mcm) mak na kam
daun nau long 167.12 mcm. Dis-
pela em olsem 49 pesen (%) mak
we i daun pinis abrusim 50% mak.
Sapos bikpela san na ples drai i

stap yet go inap long Desemba bai
level bilong wara inap go daun ol-
geta long 100 mcm na dispela em
i no gutpela sain olgeta long wara
saplai na pawa saplai insait long
Mosbi siti.
Eda Ranu i putimaut tok save

long ol manmeri bilong siti long bi-
hainim sampela stretpela pasin bi-
long yusim gut wara na sevim gut
wara long dispela taim nogut. Ol
tok save bilong wara kampani ya
em yumi mas tingting nau long
sevim gut wara na yusim gut wara
long dispela taim nau.
nNo ken waswas longpela taim
nNo ken lusim ol tep i op na larim

wara i wok long ran nating long
wasim klos, pletkap, brasim tit,
wasim kar na plawa gaden.

nYusim gut wara na pawa.

Sirinumu Dem em bikpela raun-
wara we i stap long maunten bilong
Sogeri long asples bilong ol Koiari

na em wanpela wara tasol we
Mosbi siti i save kisim wara na
pawa saplai long en.

Ol i bin wokim dispela dem bi-
long givim wara na pawa long taim
bilong koloniel gavman.

Wara level i go
daun tru long
mak bilong pinis.

Bipo

Nau

Tok Sori
I go long

Jerry
Ginua
long dai 
bilong em

long 
Sande  3rd
Ogas, 2014.

Ol papagraun i no wanbel long Solwara 1 projek
Stanley Nondol i raitim

PAPAGRAUN  Grup bilong
Solwara 1 projek i no wanbel
long wok maining bai kamap
long solwara long Nu Ailan. Ol
i singaut nau long gavman long
kwiktaim kamapim Sibed Main-
ing Ekt we kampani  bai ken
wok aninit long lo bilong kantri.

Lenona Asosisen bilong Nu
Ailan i tok nau i no gat lo i stap
long banisim wok bilong main-
ing long solwara, na ol i no
save wanem lo bai divelopa

Nautilus i yusim long wok bi-
long Solwara 1projek.
Ol papgraun i tok planti

samting i no stret bikos di-
velopa na gavman i no bung
na toktok wantaim ol papa-
graun na kisim tingting bilong
ol long Solwara 1 projek.
Ol i tok klostu wok bai kirap

tasol i no gat infrastraksa pro-
jek i kamap yet.
Siaman bilong Asosisen

Benson Tomarum i tok gavman
na divelopa Nautilus i mas wok
bung wantaim papagraun long

dispela projek.
Mista Tomarum i tok ol

papagraun i sainim wan-
pela MoU o MoA namel
long gavman na divelopa
na i no save wanem samt-
ing dispela projek bai givim
long ol. 
Na tu ol papagraun i tok

ol i laik gavman i putim
wanpela independen grup
long kamapim narapela
ripot bilong envairomen
bikos ol i tok nau yet i gat
wanpela ripot bilong en-

vairomen em Nautilus yet i
kamapim.
Namel long ol bel wari bi-

long ol papagarun em:

nGavman i mas hariap
long kamapim lo bilong
Sibed Maining,
Sapos nogat, orait
gavman i mas
kamapim sampela
senis long Maining Ekt
long banisim wok bi-
long wok maining long
solwara.

n Ol papagraun i mas
sainim ol MoA na MoU,

n Wanpela independen
bodi mas kamapim
narapela envairomen
ripot na skelim wan-
taim ripot bilong Natal-
lius,

n Ol i laikim 15 pesen ek-
witi bilong Solwara 1
projek,

n Ol i nesenel gavman,
provinsal gavman na

divelopa i mas wok
bung wantaim ol papa-
graun.

Klostu bai wok i kirap
long projek tasol no gat
sosel meping i kamap na ol
i no save wanem rot bai di-
velopa na gavman i yusim
long baim ol papagraun
olsem royalti na sampela
sevis mani.
Ol papagraun i tok ol bai

kisim wari bilong ol i go
long Praim Minista Peter
O’Neill.

Bikpela milien Kina bagarap long KBK Main

WANTOK Niuspepa Editoriel tim na menesmen i
salim bikpela tok sori i go long ol pikinini na famili
bilong let Mista Jerry Ginua, senia TV ripota bilong
Nesenel Brodkasting Komisen,  Kundu 2 Televisen
sevis.
Wok bilong brata Jerry insait long laip bilong tele-
visen long PNG em i gat bikpela luksave long ol
bikpela manmeri na ol liklik pikinini tu. Kain gutpela
niusman olsem i hat long painim long kain taim
olsem.

MALOLO GUT brata!

I kam long pes 1

Poto i soim wankain trakta i save digim graun i kisim bagarap...

Stanley Nondol i raitim

O’NEILL gavman bai ki-
rapim bek benk bilong ol
pipel bilong Papua Niugini,
Papua Niugini Benking
Kopresen (PNGBC) tasol
em bai karim narapela nem
long bisnis na i no
PNGBC.
Minista bilong Tred Komes

na Indastri, Richard Maru i
tok gavman i gat dispela
plen long kisim benk bilong
ol pipel i kam bek na i statim
dispela wok pinis aninit long
nem Pipels Maikro Benk.
Dispela plen i stat pinis na

nau i gat gat 4-pela brens
long Boroko, Madang, Po-
pondeta ma Wewak. Wok i
kamap yet long Hagen
brens. 
Mista Maru i tok gavman i

gat plen long brens bai i stap
long 22 provins insait long
2016. Dispela em wanpela
rolaut program bilong gav-
man aninit long SME polisi.
Gavman i givim K15 milien

las wik long wokim 5-pela
moa brens long kantri.
Mista Maru i tok insait long

15 mun Pipels Maikro Benk i
pulim moa long 30,000 kas-
toma. Na benk bai pulim
moa long 50,000 kastoma
long pinis bilong dispela yia.
Insait long 15 mun benk i

givim K50 milien dinau mani
na kisim K10 milien long ol
kastoma.

Mista Maru i tok Pipels
Maikro Benk bai gro na i
kamap bikpela komesel
benk na givim sevis wankain
olsem ol arapela komesel
benk.
Em i tok bai i gat ATM

masin Eftops masin na ol
arapela sevis. Dispela benk
bai i bilong ol pipel stret na
bai i isi long opim akaun
wantaim K10 tasol.
Mista Maru i tok 80 pesen

bilong populesen i no gat
benk akaun na wok bilong
gavman em long kisim benk-
ing sevis i go long olgeta
pipel long kantri.
Em i tok planti pipel i no

kisim sevis bilong benk bikos
ol komesel benk i save
askim long ol ID kad long
opim nupela akaun na tu ol i
save sasim planti fi.
Mista Maru i tok gavman i

mas kisim benking sevis i go
long ol pipel long ol pipel i
ken sevim mani long bihain
taim.
Em i tok em bai askim

gavman long narapela K15
milien long wokim 5-pela
moa nupela brens long 2015
baset.
Mista Maru i tok i mas gat

kompetisen long benking in-
dastri na gavman i mekim
dispela long ol pipel i mas
kisim benking sevis long isi
rot na sevim mani long bi-
hain taim na mekim bisnis
long groim SME long kantri.

PNGBC bai
kam bek

Stanley Nondol i raitim

BIKPELA salens i stap yet
long gavman na ol pipel bi-
long kantri long pait egen-
sim ol bikpela sik olsem
TB, HIV/AIDS na ol arapela
maski gavman i putim
bikpela mani long givim fri
helt sevis long ol pipel.
Praim Minista Peter

O’Neill i tok sik TB i wok
long kamap bikpela long
kantri na em i singaut long
ol pipel long lukautim ol yet. 
Praim Minista O’Neill i

mekim dispela singaut bi-
hain long em i bin miting
wantaim Wol Helt Ogenais-
esen  Dairekta bilong
Westen Pasifik Dokta Shin
Young-woo long las wik
long Pot Mosbi.
Dokta Yang-woo i tok bai

kostim moa mani long ol
sikmani meri  husat i gat sik
TB long baim ol marasin na
lukautim ol yet  sapos ol i
abrusim marasin na i no bi-
hain stret rot bilong kisim
marasin.
Dispela i kirapim bel bi-

long gavman na Praim Min-
ista Peter O’Neill i tok
gavman bai pait strong long
daunim dispela sik TB long
kantri.
Long helpim pait egen-

sim dispela sik, Mista

O’Neill i singaut long ol
pipel long banisim ol yet
long sik TB na ol arapela
sik tu olsem HIV n AIDS na
misels.
“No ken lus tingting

olsem sik AIDS i stap yet
na i ken kilim yu dai.
Lukautim yu yet. TB i go
antap tru long kantri na sik
misels tu i bruk long Mosbi
na i go aut, plis lukautim
helt bilong yupela,” Mista
O’Neill i tok.
“Gavman i putim bikpela

mani long sevis em i fri
nau. Sapos yu gat sik TB o
AIDS plis kwik taim go long
haus sik na kisim fri
marasin.
“Tasol bikpela samting

long em long bihainim stret
rot bilong kisim marasin bi-
long sik TB na HIV na AIDS.
Sapos yumi no bihainm gut
bai sik i kamap pren long
bodi na marasin bai i no inap
wok. Taim yu kamap long
dispela hap em bai yumi
yusim moa mani long kisim
moa marasin na lukautim yu.
Tasol dispela em i hatwok,
gutpela samting em long
husat i gat sik TB na AIDS i
mas lukautm ol yet,” Praim
Minista O’Neill i tok.
Ripot i tok sik TB i kamap

bikpela long Mosbi, Westen
provins na Galp provins.

Bikpela salens i stap
yet long helt: PM
maski i gat fri helt ke polisi 

SAUT KOREA VOLANTIA HELPIM: Dispela wik i
lukim 38 Saut Korea Medikel Volantia Woka dokta,
nes na ol yangpela Saut Korea manmeri i skul dokta
i givim fri medikel sevis i go long ol sumatin, ol tisa na
ol woklain bilong Caritas Gels Teknikel na Sekenderi
skul long Mosbi, na ol famili bilong ol sumatin i skul
long hap.  Ples i bin pulap tru bikos pipel i kisim fri trit-
men long ol kain sik ol i gat. Piksa i soim ol volantia
dokta na nes bilong kantri Korea i sekim na rausim tit
bilong wanpela mama. Dentel seksen i bin pulim moa
pipel long wanpela wik ol lain i givim fri medikel sevis
long Caritas. Ol volantia i Memba bilong Global Yu-
nien i save go mekim wok marimari na volantia long
ol kantri long Esia, Pasifik na Afrika. Poto: Veronica
Hatutasi

Aloi bai stap tripela mun olsem ekting PA bilong Madang

James G. Kila i raitim

MADANG provins i gat nupela
ekting provinsel edministreta. 
Nem bilong en em Daniel Aloi.
Mista Aloi i kisim ples bilong Ben
Lange, husat i wok foapela yia
olsem edministreta bilong
Madang.
Mista Aloi bai stap olsem ekting

provinsal edministreta long tripela
mun inap gavman i stretim ol po-

sisen insait long provinsal edmin-
istresen. 
Mista Aloi i bin kisim posisen long

pinis bilong las mun tasol insait
long wanpela liklik seremoni long
Madang we planti pipel na pablik
long Madang taun i no save.
Mista Alois i bilong ples Nobonob

long Madang distrik yet, na em i
save wok olsem wanpela sosel
sains leksera long Pablik Edmin-
istresen long Yunivesiti ov PNG

(UPNG).
Long taim em i muv i go insait

long opis, Mista Aloi i tok amamas
long Mista Lange long gutpela wok
em i wokim long bringim edmin-
istresen i kam kamap long mak nau
em i stap. 
Mista Aloi i tok olsem namba wan

wok na bikpela samting em i laik
lukim kamap insait long tripela mun
em i stap olsem ekting PA em long
stretim ol wok bilong ol posisen in-

sait long Madang edministresen.
Dispela bai i ken lukim wok i go

het gut na i gat stabiliti long lidasip
long provinsal edministresen. Em i
laik lukim olsem husat wok lain i
laik aplai long ol posisen i mas
aplai taim aplikesen bilong ol po-
sisen i op.
Em i tok namba tu bikpela wok

em long redim gut ples bilong nu-
pela edministresen we gavman bai
makim klostu taim.

Mista Aloi i tok olsem husat man
bihain i kisim posisen bilong PA i
mas wok klostu wantaim ol provin-
sal lida long lukim olsem ol sevis i
go long planti manmeri long
Madang provins.
Em i tok olsem Madang provinsal

edministresen i gat planti gutpela
saveman meri bilong wok i stap we
em bai yusim ol long taim em i stap
olsem interim PA.

Ol Kristen long Usino
i tingim Johane Flierl 

Mathew Yakai i raitim

PLANTI bikpela senis insait long
kantri tude i daunim pasin lotu.
Tasol dispela i no stopim ol

Luteran Sios lain long Bekesin
Seket long Usino ples kongrigesin
long Wod 31 insait long Usino LLG,
Madang i amamasim kam bilong
namba wan misinari long kantri, Jo-
hane Flierl bilong kantri Jemeni.
Dispela amamas i bin kamap

long makim 128 krismas we tok bi-
long God i kamap fnamba wan taim
long PNG long Julai 12,1886. 
Ol Usino ples lain wantaim 8-

pela wanpisin em Bige, Arolo,
Nukul, Tai, Imiag, Kuade, Kibi long
Wod 31 na ol yut long Walum insait
long Usino LLG wantaim ol nara-
pela Lutren Kongregesin i bung na
kamapim bikpela selebresen stret
long Sarere Julai 21. 
Ol pilai i lukim planti drama,

singsing tumbuna, singsing na lotu
wantaim ol stori bilong ol lapun long
taim ol namba wan misinari i bin
kamap long Usino.
Ol lapun long Drai Wara long

Usino Stesen tu i kamapim wan-
pela nek sori singsing we ol i save
singim long taim man i dai, na dis-
pela i brukim lewa bilong ol man-

meri na planti i krai taim ol i harim. 
Dispela em namba wan singsing

we ol namba wan lain long Usino i
bin singim taim ol i kisim baptais
long bipo taim.
Moa long 300 manmeri i harim

switpela nek long tok ples, “Melem
Nama Sieyelo, (givim mi lait), Auya
Anuto Yesus Mesiyae (God Papa,
Jesus Krais, na Mesaia). Ol i wan-
bel olsem maski dispela singsing i
kamap long tok ples, Papa God
antap long heven i harim na kisim
preis.
Luteran Pasto, Tom Kadis wan-

taim ol yut i binogenaisim dispela
bung amamas we i kamap insait
long Bekesin Seket long namba
wan taim. Planti man na meri i
amamas long dispela luksave bi-
long sios wok nsait long histori bi-
long sios long PNG.
Pastor Tom husat i go pas i tok

as tingting long kamapim dispela
selebresen em long skulim ol yut
tude long luksave long histori bi-
long Luteran Sios wantaim bikpela
tingting long ol i mas holim pas
pasin bilong lotu, maski i gat planti
senis na hevi i kamap long graun. 
“Johane Flierl i no kisim God I

kam, tasol em i kisim tingting i kam
long tokim yumi long kirap bek gen

bilong Jisas Krais long matmat.
Mipela i selebretim dispela na
laikim ol yut i mas luksave long dis-
pela,” Pasta Tom i tok.
Pasta Tom i tok tu olsem ol as-

ples long Bekesin na Usino i save
gat long ol stori long “blek mejik” na
strongpela kastom pasin, tasol ol
dispela i bin senis taim ol sios wok
na wok bilong gavaman i kam insait
long asples.
Tasol PastoTom i gat bikpela bilip

olsem ol planti lapun long ples i

holim pasim tumbuna na kastom
yet, maski ol i go long sios. 
Em bin tok ol dispela kain kastom

bai pinis taim ol lapun tude i dai, na
ol yut i kisim ples bilong ol.
“Pasin yawa, drink bia,

maruwana em ol yut i kamapim bai
isi long senisim na kirapim wok
lotu, tasol kastom pasin i stap aninit
yet long bel bilong ol manmeri na
dispela i mas senis long lukim gut-
pela bilong wok sios,” Pasta Tom i
tok.

Maski i no gat gutpela rekot long
histori bilong sios i stap, Pasta Tom
i bilip olsem nambawan misinari
long kam long Usino em Wallace
bilong kantri Jemeni long yia 1934.
Bihain long em, tupela wok man bi-
long God long Madang, Koroub na
Uki i bin kamap na strongim wok
sios. Usino tude i gat planti ol
Luteran sios memba, tasol i gat ol
narapela sios olsem SDA tu i stap.

Drama i soim kamap bilong Johane Flierl long mun Julai 12, 1886 long PNG.

Is Nu Briten holim skul ekspo
Michael Novingu

i raitim

EDUKESEn i as bilong ki-
rapim gutpela sindaun.
Presiden bilong Bitapaka

Lokol Level Gavman (LLG)
na Siaman bilong Edukesen
long Is Nu Briten Provinsel
Asembli, Cosmas Bau,  i
mekim dispela toktok long Is
Nu Briten skul expo long
Kokopo las wik.
Mista Bau i tokim ol

sumatin long wok hat long ol
skul na kisim save long di-
velopim dispela kantri. 
Em i tok tu olsem ol

sumatin i mas makim gol bi-
long ol na wok hat long
kamap long mak ol i laik
kamap long en.
Em i tok ol dispela bikpela

skul i kam soim ol pinis long
ol kos o i ofarm long ol skul
bilong ol.  Moa yet, em i tok
ol i mas makim gut ol kos ol
i laik kisim we bai helpim ol
long sindaun bilong ol long
bihain taim.
“I no gat inap spes long ol

yunivesiti bilong yumi na
olsem yupela i mas wok hat

long ol skul wok long kism
gutpela mak na yupela i ken
surukim skul bilong yupela i
go moa long gutpela bilong
yupela, na  long bihain taim”
Mista Bau i tok.
Em i tok  25 pesen long ol

sumatin bai go insait long ol
Yunivesiti na 75 pesen bai
no gat spes na ol bai go bek
long ples.
Mista Bau i tokim ol

sumatin long soim gutpela
pasin na rispek, stat long
famili, komyuniti, na skul na
ol bai kamap ol gutpela
manmeri long bihain taim.
Em i askim ol tisa long

lainim gut ol sumatin long
kisim save na kisim wok
long apim ikonomi bilong
kantri .
Em i tok displa kantri i

nidim planti woklain long di-
velopim na kisim (kantri)I  go
het.
Long wankain taim, em i

singaut long nesenel gav-
man long peim hariap fri
edukesen mani i kam long Is
Nu Briten.  Em i tok provin-
sel gavman i peim 40 pesen
pinis na 60 pesen i stap yet.

Mista Bau i tok sapos ne-
senel gavman i no wokim
yet ol peimen long sampela
skul, ol bai pas na salim ol
sumatin i go long ples. 
Em i tok dispela kain pasin

i no stret.
Mista Bau i tok PNG i stap

namba 115 aninit long 150
kantri i save wokim korap
pasin na olsem, em i singaut
long ol sumatin long wok
hat, kisim save na daunim
korap pasin i no ken kamap
long kantri.
Long wankain taim, wan-

pela bosman bilong Eduke-
sen Dipatmen, Dokta Apelis
Eliakim, i tok long 2015 ol
bai rausim OBE sistem na
skulim ol sumatin long sten-
det bes edukesen we i gut-
pela long lanim bilong ol
sumatin.
Dokta Apelis i tok OBE

sistem i bagarapim ol
pikinini bilong yumi na ol i
toktok gut na i no raitim gut
long Tok Inglis.
Em i tok ol kantri olsem

Solomon Ailan na Tonga i
winim PNG long raitim na
toktok long gutpela Inglis.

Gavana Jeneral i tok sori
long dai bilong Jas Sao Gabi
GREN Sif Sir Michael Ogio,
Gavana Jeneral bilong
Papua Niugini long dispela
wik i salim tok sori bilong em
long dai bilong leit jas, Jastis
Sao Gabi.
Let jas husat i bin statim

wok bilong em olsem wan-
pela loya, i wok hat long go
antap long leta inap em i
kamap jas bilong Nesenel na
Suprim Kot. 
Long taim em i dai, let jas

Gabi i stap olsem residen jas
long Lae,  Morobe provins.
Gren Sif  Sir Michael i stori

long let jas olsem em i man
bilong daunim em yet na
man husat i givim em yet tru
long sevis bilong kantri bi-
long yumi olsem wanpela jas
bilong Nesenel na Suprim
kot long PNG.
“Kantri i lusim wanpela

gutpela jas husat i kamap
wokman tru bilong ol pipel.
Mi makim maus bilong meri
bilong mi, Ledi Esmie, na
salim tok sori bilong mitupela
i go long ol famili na ol pren

na wanwok bilon glet Jas
Sao Gabi long dispela taim
bilong wari. 
“Taim yumi wari na krai i

stap, yumi ken kisim strong
long tingim ol gutpela sevis
let Jas Sao Gabi i givim givim
long kantri bilong yumi.

Mipela i sori wantaim yu-
pela na tingim yupela long
prea bai yupela i ken painim
bel isi long dispela taim bi-
long wari.  Sol bilong em i
ken malolo wantaim bel isi.”
Sir Michael i tok. 

Leit Jas, Jastis Sao Gabi.

Man indai long pasin bilong rausim 
posin-sanguma long Raikos
PASIN bilong kilim indai ol posin
man i go bikpela tru nau long
Nahu-Rawa LLG long Raikos
distrik, Madang provins.
Wantok Niuspepa i kisim ripot

olsem sampela lain i lusim laip long
han bilong ol narapela lain bikos ol
i bilip olsem dispela ol lain save
mekim posin sanguma na kilim
indai ol narapela lain.
Seketeri bilong Nahu-Rawa LLG

Pis na Gud Oda Komiti, Guyu

Sapia i tokaut olsem wanpela man
em sampela lain i kilim em indai na
arapela i kisim bikpela bagarap tru
na stap long hausik.
Mista Sapia i tok olsem dispela ol

lain  husat i kilim na bagarapim ol
man em ol i bilip em wankain grup
we polis long sampela mun i go
pinis i bin holim-pasim ol bihain
long ol i kilim arapela lain long
wankain toktok tasol. 
Em i tokaut tu olsem ol arapela

lain we i bin dai, em ol lain blong ol
lain saspek i tanim bek na kilim ol
dispela grup husat i laik rausim
posin sanguma pasin.
Polis bilong Madang na Ramu

Suga stesin i bin raunim na kisim
moa long wan handet lain long mun
Epril na lo i sasim ol long pasin bi-
long kilim indai man nating pinis.
Polis i bin givim bikpela tok-

lukaut long ol yangpela man na ol
mangi husat i memba blong grup

bilong stopim poisin-sanguma long
wanpela spesel distrik kot long
Ramu Suga stesin taim ol i larim ol
yangpela man i go fri. Ol bikpela
man em polis i kisim ol i go kalabus
long Beon Haus-Kalabus na ol bai
kamap long kot bihain long sas bi-
long ol.
Mista Sapia i tok i gat bikpela

bilip olsem sampela long ol dispela
yangpela man husat kot i larim ol i
go i bin go bek long komyuniti na ki-

rapim dispela pasin bilong rausim
posin-sanguma na dispela i
kamapim dai bilong wanpela man
long las wik.  Ol lain ya i kukim
planti ol haus insait long dispela
taim.
Mista Sapia i mekim bikpela

askim  nau long polis long Madang
na Ramu Suga stesin long hariap
go insait long Nahu-Rawa LLG
long stopim dispela birua bipo long
hevi go bikpela tru.

Spesel luksave mas go long 
TVET skul – bod siaman

James G. Kila i raitim

OL TEKNIKEL na vokesenal skul
long kantri i mas gat gutpela luksave
i kam long Gavman long taim bilong
brukim mani aninit long Tiusen Fi Fri
Polisi (TFFP).
Bod Siaman bilong Santu Bene-

dict-Danip Agrikalsa na Teknikol
Vokesenol Senta long Madang, Vitus
Kaii i mekim dispela insait long wan-
pela miting bilong ol vokesenol skul
bod siaman long Madang provins las
wik.
Em i tok,  polisi bilong TFFP em i

gutpela, tasol em i ting mani gavman
i makim long ol vokesinol skul em no
inap.
Mista Kaii i tok olsem mani mak ol

vokesinol skul long kantri i kisim i no
inap long karim wok bilong ol i go
inap long pinis bilong yia.
Em i tok olsem ol TVET skul i gat

ol spesel nid na i nidim moa samting
winim nid bilong ol nomal praimeri,
haiskul na sekederi skul insait long

kantri.
Mista Kaii i tok, ol TVET skul i save

givim ol tiri lesen long klasrum  na ol
prektikol skils wok, na em i tok dis-
pela prektikel skils wok i nidim planti
samting olsem ol tul bilong wok na
samting bilong ol sumatin long kisim
trening long en.
Em i askim tu Madang provinsal

gavman long kamapim moa trening
na wok bilong ol TVET sumatin insait
long provins.
Mista Kaii i tok moa ausait lain bi-

long ovasis i wok long kam insait
long Madang provins, na sait bilong
trening i wok long bungim salens, na
em i tok olsem planti long ol dispela
ovasis lain i no laik tumas long kisim
ol lain TVET sumatin long givim moa
trening.
Olsem na, Mista Kaii i askim

Madang provinsal gavman long luk-
luk i go insait long kamapim ol indas-
trial senta long kisim moa yangpela
pipel husat i pinis long TVET o
vokesinol skul long wok long hap.

TVET trening long wok kapenta long Sen Benedict-Danip Teknikol Vokesinol Senta. Poto: James G. Kila

Gavana Jeneral tok sori long
dai bilong nius ripota

GAVANA Jeneral bilong Papua Ni-
ugini, Gren Sif Sir Michael Ogio,
long dispela wik i autim bikpela tok
sori bilong em long dai bilong
biknem televisen nius ripota, Jerry
Ginua bilong Kundu 2 Televisen
Sevis.
Gren Sif,  Sir Michael i stori long

Mista Ginua olsem, em i wanpela
bilong ol nius ripota husat i gat
strongpela tingting long mekim gut
wok bilong em wantaim gutpela
stori baksait long ol nius i kamap.
Em i save painimaut gut ol stori na
bringim gutpela tok save bilong ol
divelopmen na stori bilong sindaun
bilong komyuniti long kantri. 
Mista Ginua i stat wok olsem

televisen ripota wantaim EMTV
long 1990 na bihain i go long Ne-
senel Brodkasting Komisen, Kundu
2 Televisen long 2009.
“Mi wankain olsem planti Papua

Niugini manmeri husat i save laik
tru long lukim 6 klok nius long EM
TV olgeta de sampela tu yia o moa
i go pinis. Taim yu lukim na harim ol
kain nius ripota olsem Jerry Ginua,
yu bai kisim save gut tru long
wanem kain nius o samting i wok
long kamap long olgeta hap bilong
kantri. 
“Yu bai kisim tingting olsem yu

bai bilip tru long wanem kain tok i

kam long kain longpela taim nius-
man olsem  Jerry Ginua na yu
save rispekim man olsem. 
“Ol midia lain i lusim nau wan-

pela nambawan jenelis na man bi-
long givim gutpela skul long ol
narapela. 
“Mi makim maus bilong meri bi-

long mi,  Ledi Esmie na mi salim
bikpela tok sori i go long ol pikinini,
famili na ol wanwok bilong  Jerry
Ginua.
“Mipela i wari na sori wantaim

yupela na tingim yupela long prea,
bai yupela i ken painim bel isi long
dispela taim bilong wari. 
Sol bilong em i ken malolo wan-

taim bel isi,”  Gavana Jeneral i tok.

Leit Jerry Ginua

BENK Saut Pasifik (BSP) em i wan-
pela kampani husat i save givim
bikpela sapot long Operesen Opim
Hat (OOH) stat long yia 2000,  na nau
em i givim gen K100,000. 
OOH em i wanpela gutpela wok stret i

helpim pinis moa long 800 Papua Niugini
manmeri na pikinini long kisim pri hat op-
eresen long kantri. 
Bos bilong BSP Prodak Divelopmen,

Sandra Fore i bin givim dispela
K100,000.00 sek i go long ol dokta husat
i go pas long lukautim wok bilong OOH
long Pot Mosbi Jeneral Haus sik long las
wik. 
"Mi amamas long makim BSP long

prisenim dispela sek i go long OOH,  na
mi gat strongpela bilip olsem planti sik-
lain bai kisim laip gen wantaim wok bi-
long OOH.  Mi laik tok gut lak long olgeta
dokta, speselis na ol siklain long taim bi-
long wokim OOH,” Mis Fore i tok.
BSP i save strong long helpim OOH,

na tu long ol narapela wok bilong helt
sevis long Pot Mosbi na tu long narapela
hap bilong kantri. 
BSP i givim han long stretim planti hap

bilong Mosbi Jeneral haus sik. Wanpela
bilong ol dispela helpim em nupela ka-
diotoresik (Cardiothoracic) yunit long
Wod 7.  Dispela yunit em bilong lukautim
ol siklain husat I kisim operesen nupela

taim long ol nes na dokta bai lukautim ol
long en.  
Kadiotoresik yunit em i namba wan

kain long Papua Niugini na BSP tasol i
putim mani,  K100, 000 long wokim. 
"Mipela olsem as ples benk stret, i gat

strongpela tingting long helpim gut
komyuniti long bringim bikpela senis,”
Mis Fore i tok.
Dairekta bilong Medikal Sevis  long Pot

Mosbi Jeneral Haus sik, Dokta David
Mokela, i tok sapot bilong BSP em i wan-
pela gutpela program bilong helpim planti
Papua Niugini i kam long rurel eria.
"Operesen Open Hat bai i no inap long

wok gut sapos ol kain  bisnis haus olsem
i no givim han. Na em i gutpela long
lukim lida benk, BSP i wok yet long
helpim mipela nau wantaim Wod 7 ka-
diotoresik yunit.” Dokta Mokela i tok.

"Tenkyu BSP".
2014 i makim nau 21 yia bilong OOH,

wantaim stat bilong program long Mande
Ogas 4 na em bai go inap long Fraide
Ogas 15, 2014.
OOH em i mekim na ol helt speselis bi-

long Australia inap long givim save bilong
ol i go long ol wanwok bilong ol long PNG
long ol lokal dokta i ken opim na pasim
lewa bilong ol siklain na givim ol namba
tu sans ken long stap laip. 

BSP helpim 
Operesen Opim 
Hat 2014

Australia i helpim long kirapim
ples bilong midwaif trening

AUSTRALIA Dipatmen bilong Foren
Afeas na Tred Depiuti Seketeri, Ewen
McDonald las wik i opim ol nupela mid-
waif trening skul bilding long Yunivesiti
bilong Goroka (UOG),  long mani mak bi-
long K9.88 milien.

Mista McDonald i tok  dispela infra-
straksa apgred long UOG Midwaiferi
Skul,  i gat wanpela maltipepes leksa
tieta na 4-pela nupela haus bilong wok-
man meri.   Em i wanpela bikpela inves-
men long helt bilong ol PNG mama na ol
bebi. 
“Gavman bilong PNG na Australia i gat

wankain tingting tasol long sevim laip bi-
long ol meri na pikinini long taim bilong
karim,” Mista McDonald i tok.

“Papua Niugini i stap klostu tru long
Australia, tasol i gat 80 pesen sans long
wanpela  meri inap long dai long taim em
i laik karim pikinini. 

Long helpim PNG long daunim dis-
pela, Australia i wok long stretim ol tren-
ing ples bilong ol midwaif o ol nes bilong
helpim ol mamam long karim.” Em i tok.
Australia i wok long stretim gen 4-pela

midwaiferi skul long PNG na ol bai
wokim namba 5 skul moa long skruim
trening bilong ol midwaif long kamap in-
sait long gutpela ol haus na trening ples.

Australia i save sapotim tu ol woklain
bilong klinik midwaiferi  husat i save wok
wantaim ol tisa na sumatin long ol skul
long kamapim gutpela wokman meri i
gat gutpela save na i no gat pret long
mekim wok. 
Yunivesiti bilong Goroka em i ki patna

bilong Gavman bilong PNG na Australia
long  mekim wok bilong kamapim moa
namba long ol gutpela midwaif long
strongim wok bilong helt long PNG.

Bos bilong BSP Prodak Divelopmen,  Sandra Fore i givim sek i go long Dairekta bi-
long Medikal Sevis, Dokta David Mokela long PMGH. 

PIH Saveman NiusPIH Saveman Nius
“I kam long Pacific International Hospital Port Moresby”

??!? “Taim yu save pilim pen long bodi na bun bilong yu, yu save mekim
wanem long stopim dispela pen? Pasin yu mekim em i bihainim tok

bilong dokta o no gat?
Mipela i laik save long wanem kain pasin yu save mekim long 

lukautim helt bilong yu olsem na mipela i askim long dispela sevei.

Taim yumi wok long wet
long Pasifik Gem long
kamap, mi pilim olsem

em i gutpela long givim sam-
pela tok skul i go long ol pipel
long wok bilong pisioterapi.
Wok bilong helpim bodi long

wok stret, o pisioterapi em i wan-
pela kain marasin bilong helpim
ol siklain long lukautim gut bodi o
long stretim hap bilong bodi i no
wok gut tumas long ol i mas gat
gutpela laipstail.
Ol medikal woka husat i mekim

dispela wok i save wok wantaim
ol pipel husat bodi bilong ol i no
wok nomol tumas, bikos ol i wok
long lapun o long wanpela sik,
ples ol i stap long en i no gutpela
long ol o, bagarap ol i kisim long
spot. Stretim bodi em i save
karamapim tu ol marasin o
helpim ol manmeri i kisim bilong
daunim wanem kain pen i stap
long bodi, oraitim sik o wanpela
bagarap long bodi.
Pisioterapis o dokta bilong

stretim bodi i save laik lukim na
helpim ol manmeri long ol i mas
gat gutpela laip na muvim gut
bodi long pasin bilong stopim
bagarap na tu long givim marasin
o helpim long stretim gen ol hap
bilong bodi long ol i ken mekim
wok bilong ol gut.
Habilitesen i save toktok long

pasin bilong mekim wanpela man
o meri i kamap strong na inap
long mekim samting wantaim
bodi bilong em. 
Rihabilitesen i toktok long

helpim wanpela man o meri long
traim long yusim bodi bilong em
gen we em i bagarap na i no
save wok moa olsem bipo.  Pro-
mosen i min olsem wok bilong
mekim ol pipel i kisim moa pawa
long bosim bodi na helt bilong ol
i ken kamap gut.

Pisikal terapi (Physical thera-
phy) em i klinikal helt saiens
Pisikal terapi em i no kisim ples

bilong narapela terapi. Em i wan-
pela klinik saiens o save bilong
en yet. Pisikel terapis o dokta bi-
long terapi i save skul na stadi
long ol medikal sabjek olsem
anatomi o toktok bilong bodi bi-
long man i kamap olsem wanem,
save bilong ol rop bilong bodi i
wok olsem wanem (neuroscience
) na pisioloji (physiology). Dokta i
kisim dispela save bilong em i
ken helpim long stopim ol man
long kisim hevi o bagarap long
bodi, o taim ol i kisim bagarap em
i ken sekim, givim marasin na

stretim bodi bilong ol.
Pisioterapis (physiotherapist)

em i man i save moa o ekspet
long sekim, skelim na givim rait
marasin o tritmen long ol lain i gat
sik bilong lewa (cardiothoracic),
bagarap long bun na masol bi-
long bodi (musculoskeletal)  na
sik bilong bodi na masol (neuro-
muscular)disis o sik. 
Em bai painimaut long wanem

kain we dispela sik i stopim
nomol wokabaut na sindaun bi-
long wanpela sikman o meri. 

Pisikel terapis (Physical
therapist) i save mekim
wanem? 
Wanpela sosaiti bilong ol Pisio-

therapi (Physiotherapy), bilong
Yunaitet Kingdom (UK), i tok long
pisikel terapis olsem ol dispela
dokta i save yusim save bilong
trening bilong ol long helpim ol
lain i sik na i gat nid bikos sam-
pela hap bilong bodi bilong ol i no
wok gut tumas. 
(Neuromuscular) sistem o wok

bilong bodi na masol– i save tok-
tok long ol rop bilong bodi na
masol bilong bodi. Ol rop bilong
bodi i save go wantaim kru bilong
het, bun baksait na ol ol rop i go
long olgeta hap bilong bodi.  Neu-
romuscular i save toktok long
janksen o ples bung bilong ol blut
rop bilong bodi na ol hap gris na
masol bilong bodi i bung, na tu
em i save toktok long toksave we
kru bilong het i save salim i go
long ol narapela hap bilong bodi
long rop i go long masol olsem
long taim yumi kalap long
abrusim sap ston samting.  

Musculoskeletal sistem - em
i wanpela hap insait long bodi we
em i save mekim masol na bun
bilong yumi long muvim bodi na
mekim samting. (muscular na
skeletal sistem). 
Muskiuloskeletal sistem em i

soim bodi luk olsem wanem long
ausait, na i muv na stap strong.
Musculoskeletal sistem em i
kamap long bun, masol, strong-
pela gris bilong bodi na ol rop, ol
join na ol narapela hap bilong
bodi em i save holim bodi wan-
taim. 

Cardiovascular systems- i
toktok long wok bilong lewa i
save mekim olgeta hap bilong
bodi wok (circulatory system).
Sekiuletri sistem em i save karim
ol kaikai bilong bodi na gutpela
win i go i kam insait long ol rop bi-
long blut i go long ol hap bilong
bodi na i save rausim ol pipia na
win no gut.  

Respiratory systems– em i
toktok long olgeta hap bilong bodi
we i save kamapim win na larim
win i go insait na kam ausait long
bodi. Ol kain hap bilong bodi
olsem ol lang o win beg, bronchi,
trachea o winpaip, larynx o nek-
paip, nek na nus.
Insait long planti kantri ol dokta

i save salim ol sikman meri i go
long ol physical therapist o ol
dokta i stretim muv bilong bodi.

Dispela i save mekim planti
siklain i save laik sot kat na i
go stret long pisikal terapis
na i no save go pastaim long
ol dokta bilong sekim gut sik
pastaim. 

Ol wok stap bilong pi-
sioterapi (physiotherapy)
Ol sampela kain wei bilong

ol pisioterapis long stretim
bodi bilong siklain em olsem:  
Eksesais na muvim bodi.

Lukluk long sikman na
wanem strong em i gat long
bodi na ol i helpim bodi, 
Dokta yet i mekim wok

long bodi (manual therapy
techniques), pisioterapis i
save helpi sikman o meri
long kamap orait wantaim
han bilong em long rileksim
masol na skin tait na larim
blut i ron fri i go long wan
wan bagarap I stap long

bodi.
Electrotherapy, pasin bilong

rausim pen long bodi o masol
taim na mekim blut i ran gen long
ol hap bodi i kisim bagarap. 
Aquatic therapy, narapela kain

pisioterapi bilong insait long
wara.  
Ol narapela teknik o stail –

olsem hatim long lait, putim ais
wara, akupansa akupresa (yusim
nidel) long daunim pen. 
Mi gat bikpela laik olsem taim

yu ritim dispela hap toktok em bai
strongim yu long kisim helpim bi-
long ol pisioterapis na tu tokim ol
narapela long go lukim ol.

I gat ol sevis bilong pisioterapi
nau i stap long PIH Klinik long Vi-
sion City, Pot Mosbi. Ringim ol
long namba 310 0485/7100 2873
na makim taim wantaim ol. 

Pisioterapi i daunim laipstail sik long bodi
Ph: (675) 323 4400 Fax: (675) 323 4600 Website: www.pih.com.pg

Mista Ramesh (pisioterapi) speselis bilong stretim bodi i sekim wanpela
peisen, Raman long PIH klinik long Vision City. Long PIH haus sik 4-mail,
yu ken lukim Dr. Vemu Sudhir (Bun na masol dokta) long hevi bilong yu tu.

Pasifik Intenesenel Haus sik (PIH).

n 1997 - i kamap olsem PNG Diag-
nostik Senta. 

n 1997 - Yusim CT-Sken namba wan
taim long kantri long helpim ol pab-
lik na praivet sik lain. 

n 2001 - PIH i kamap namba wan
haus sik long kantri long kisim
praivet haus sik laisens. 

n 2001 - PIH opim seken level praivet
haus sik long Boroko. 

n 2001 i kamap namba wan  24/7
Praivet Haus sik wantaim imejensi
Medikal sevis.  

n 2005 - PIH kamap wanpela Semi
Teseri Speselti Kritikel Kea Pasiliti i
gat:

n intensiv Kea Yunit (ICU)  
n Kadioloji (hat) yunit
n Namba wan Haemodialysis Yunit 
n Mamograpi Yunit  (sekim susu

kensa)

n 2009 - PIH wokim long namba wan
taim Phaco cataract surgery. 

n 2011 - PIH kirapim namba wan
praivet Pisioterapi Yunit long kantri. 

n 2012 - PIH opim 'PIH Speselis klinik
long 3 Mile, Taurama Road. 

n 2012 - PIH statim wok bilong
Edoskopi sevis.  

n 2013 - PIH kamapim ol laip stail
klinik. 

n 2014 opim bilong bikpela nupela
PIH Haussik long 3-mail.

Stori bilong PIH

Pacific International Hospital
Stores Road, Next to 4-Mile PMV Stop,
P.O. Box 6103, Boroko, NCD,
Port Moresby, Papua New Guinea.
Ph:(675) 323 4400 Fax: (675) 323 4600

Vision City PIH Clinic
Near the underground entrance
Mob: 7100 2873 
343 1582 - Landline
310 0485 - Landline
310 1486 - Fax

"The medical information in
this article is provided as an
information resource only,
and is not to be used or re-
lied on for any diagnostic or
treatment purposes.  This in-
formation is not intended to
be patient education, does
not create any patient-physi-
cian relationship , and
should not be used as a sub-
stitute for professional diag-
nosis and treatment.  Please
consult your health
provider"

DISCLAIMER

Plis noken ring, salim teks i kam long digicel namba 7155 8866, givim nem na adres yu teks long en
na kisim moa save taim dokta bilong PIH Haus sik  i  salim ansa bilong yu ..Tenkyu!

Yut, Meri 
na Famili

Pastor 
Barbara Lunge

Ol samting bilong
pait insait long

spirit 
OL Kristen husat i save beten long pait wan-
taim ol pawa bilong satan i mas save gut
long Tok bilong God na bai beten bilong ol
na ministri bilong ol i ken gat strong long
bagarapim kingdom bilong tudak.

“Na Bikpela i putim han bilong en long
maus bilong mi, na i tokim mi olsem, ‘Harim.
Nau mi putim tok bilong mi long maus bilong
yu na bai yu autim. Nau long dispela de mi
givim yu strong bilong bosim ol lain man-
meri bilong planti kantri. Mi givim yu strong
bilong kamautim ol samting na bilong
brukim ol samting, na bilong bagarapim ol
samting na bilong daunim ol samting, na bi-
long wokim ol samting na bilong planim ol
samting.”  Jeremaia 1:9-10

Ol samting bilong pait we Bikpela i givim
long yumi em i no bilong bodi, nogat.  Em i
bilong spirit bilong God. Long 2 Korin 10:4
em i tok, "Ol samting bilong pait mipela i
holim, ol i no samting bilong dispela graun.
Nogat. Ol i gat strong bilong God, na ol inap
brukim ol  strongpela banis bilong ol birua."

I gat tupela kain samting bilong pait yumi
gat. Wanpela kain em yumi yusim long pait
wantaim birua na narapela kain em yumi
save yusim long banisim yumi long birua ino
inap bagarapim yumi.

Tang bilong yumi em i wanpela hap bilong
bodi we yumi save yusim long toktok. Em i
ken kamap olsem wanpela spia no gut o
posin. Yumi ken bosim em na yusim long
wanem we yumi laik. Tasol yumi mas was
gut na yusim long gutpela we. 

Em i bainat bilong Spirit.  Efesis 6:17 i tok,
"…Yupela i mas tingting long God i kisim
bek yupela pinis, na dispela tingting i mas i
stap olsem hat kappa yupela i putim. Na yu-
pela i mas holim bainat bilong Holi Spirit, em
tok bilong God." Hibru  4:12 i tok, "Tok bi-
long God em i gat laip, na em i wok strong i
stap. Em i sap moa, na i winim bainat i gat
tupela sap…”

Tok bilong God em i wanpela bilong ol
samting bilong pait na em i save hariap long
katim samting na i strongpela tru. Tok bilong
God i mekim isi long yumi ken daunim birua
bilong yumi. Birua bilong yumi i save olsem
Tok bilong God em i trupela tok na Bikpela
bai sanap baksait long tok bilong em oltaim. 

Taim yumi autim tok bilong God long
maus bilong yumi, em i kamap olsem bainat
bilong spirit na wantaim dispela yumi ken
daunim birua olgeta taim.
Sapos yu laik toktok moa o yu nidim

prea, yu ken rait long: Evangelis, Bar-
bara Lunge, ROGIM, P.O. Box 3063.
Boroko. NCD. PNG,  o ring long 7099
5378

Famili plening gutpela
long divelopmen  

Isaac Liri i raitim  

DIPATMEN ov Nesenel Plen-
ing na Monitaring i wok
bung wantaim Marie Stopes
Papua Niugini (MSPNG), na
ol arapela bikpela ogenais-
esen o sponsa, long helpim
ol manmeri insait long kantri
long mekim famili plening.  

Minista bilong Nesenel Plen-
ing na Monitaring, Charles
Abel, i bin raun i go long ples
Gabagaba long Sentral
Provins long toktok wantaim ol
manmeri long gutpela bilong
famili plening, na wanem
samting famili plening i ken
kamapim, long lukim gutpela
na helti kantri. 

Ol arapela ogenaisesen
husat i bin stap long dispela
taim em Dipatmen ov Foren
Afeas na Treid bilong Australia
(DFAT), Yunaitet Nesen Pop-
ulesen Fand (UNFPA), Rotari
Klap Australia na Dipatmen ov
Helt (DOH). Ol dispela oge-
naisesen i givim mani long
sapotim wok bilong Marie
Stopes long helpim o skulim ol
manmeri bilong Papua Niugini
long gutpela bilong famili plen-
ing. 

Marie Stopes i bin makim
Gabagaba bikos ol i opim
wanpela nupela klinik bilong
famili plening long dispela
ples, na tu, ol i luksave olsem
em i moabeta long stat long ol

komyuniti we i stap longwe
long taun.  

Kaunsela bilong Gabagaba,
Mista Agarobe, i tokim ol rep-
resentiv bilong gavman na ol
ogenaisesen olsem, ples bi-
long em i amamas tru long
lukim dispela nupela famili
plening klinik. Em i tok dispela
klinik bai helpim ol long yusim
famili plening long kamapim
gutpela divelopmen long
komyuniti bilong ol.       

Long helpim wok bilong
Marie Stopes long Gabagaba,
na tu, long ol arapela ples in-
sait long Papua Niugini, Min-

ista Abel i givim K5 milien long
Marie Stopes. 

Kantri Dairekta bilong Marie
Stopes, Tom Ellum, i amamas
tru long lukim gavman bilong
Papua Niugini i sapotim famili
plening. 

Em i tok ol arapela hevi o
asua ol pipel i save bungim
long wan wan komyuniti bilong
ol i save kamap long hevi  bi-
long famili plening, na sapos
yumi bihainim gut famili plen-
ing, bai yumi daunim sampela
ol dispela kain hevi o asua.  

Long sapotim toktok bilong
Mista Ellum, Minista Abel i tok

famili em i namba wan samt-
ing long ol komyuniti bilong
yumi, sapos yumi stretim
famili, bai yumi stretim komyu-
niti, na kantri. 

“Sapos populesen bilong
yumi i kamap bikpela, na
ikonomi bilong yumi i no inap
lukautim populesen bilong
yumi, bai yumi painim hat long
divelop na stap gut,” Minista
Abel i tok. 

Ol arapela ogenaisesen
olsem DFAT na UNFPA i bin
amamas long lukim gavman i
soim sapot long famili plening.  

Wokmeri bilong Marie Stopes i soim Minista Charles Abel long ol marasin we ol i save givim long ol
meri long helpim ol mekim famili plening. 

Tripela yangpela meri kisim trening  long Australia
Stori na piksa i kam long
OTML Komyunikesen na

Pablik Rilesens

I NO gat wanpela samting bai
stopim tripela yangpela meri
long Westen Provins nau
long go kisim skul long
Townsville, Australia.

Tripela meri bilong Star
Maunten, Fidelma Namalok,
Grace Tally and Keran Rex
bai kisim trening aninit long
Teknikal Vokesenel Eduke-
sen Trening Skil Skolasip
Program (TVETSSP), wan-
taim Townsville, Australia.

OTML i sponsa long  ol
tripela meri aninit long pro-
gram bilong sponsa 12
sumatin bilong Westen
Provins long kisim teknikal
skil trening long TAFE Koles
long Townsville na Cairns
aninit long TVETSS.

Ol i kirap long Star Moun-
tains stret na bai ol i go long
bikpela siti na em bai paulim
tinting bilong ol liklik long
namba wan taim. 

Dispela ol meri long Not
Flai i gat 20 krisma na ol i tok,
ol i gat bikpela tingting long
stadi strong na lainim gut ol

samting na greduet wantaim
gutpela mak bihain long 6-
pela mun ilektrikal trening.

Husat bilong ol i pinisim gut
skul wantaim gutpela mak bai
kamap olsem aprentis aninit
long trening program bilong
OTML long 2015.

Ol i bin sainim wanpela
Memorandum of Andestend-
ing namel long Opis bilong
Hai Edukesen, Flai Riva
Provinsel Gavman na Ok
Tedi Mining Limited long Mas
2013.

Namalok, Tally, Rex na tu-
pela meri kenidet; Cynthia
Sasua na Lorna Malawa, i 5-
pela bilong dispela 12-pela
TVET kenidet na ol i go pinis
long Townsville long Sande
Julai 27 long woki m stadi bi-
long ol. 

Sasua na Malawa bilong
Midel Flai Distrik bai wokim
mekenik trening.  

Ol narapela kenidet em;
Jordon Sere bilong Saut Flai,
na Chris Phillip bilong Not
Flai bai kisim ilektrikal tren-
ing, Rabbie Mathew, Smith
Nangekim, Jonah Someri,
Agi Terry na Renos William
bilong Not Flai bai kisim
mekenikal.   

Pastaim long ol i lusim
ples, OTML Human Risos
Menesa,  Harold Duigu i tok
strong long ol 12-pela lain i
kisim skolasip long ol i mas
tingim ol hatwok bilong papa
na mama i wok long helpim ol
na ol i mas kam bek wantaim
gutpela mak.

“Gutpela sans i save kam

wantaim hevi bilong em, na
mipela i lukluk long yupela
long kamap ol man na meri
bilong tingting gut,” Mista
Duigu i tok.

“Yupela i mas save olsem
yupela i stap long hap long
kisim mak bilong skul stret na
kam bek long papamama bi-
long yupela bikos ol i putim
olgeta hatwok long helpim
yupela,” Mista Duigu i tok.

Namalok, Tally na Rex i
givim tok bilong strongim ol
narapela meri long Westen
Provins olsem, “No ken luk
daun long yupela yet, na
kirap long kisim teknikal treid
na soim yupela yet olsem yu-
pela i ken mekim wok ol man
tasol i save mekim.”

Dispela skolasip bai pinis
long 2016. 

(l-r Karen Rex, Fi-
delma Namalok na
Grace Tally. Ol i
soim paspot bilong
ol pastaim long ol i
flai i go long
Townsville.  
.

LONG Mande 28 Julai 2014, mi wantaim
Asbisop John Ribat MSC, i bin go long Bogi
villis i stap namel long Papa na Lealea, au-
sait long Mosbi siti.  
Taim mipela i kamap, ol lida wantaim

memba bilong komyuniti i welkamim mipela
naispela tru. 
I gat Katolik komyuniti i bin stat long yia

2011. Planti Katolik manmeri i stap long
Papa na Lealea. Ol i no gat wanpela haus
lotu yet. Ol i save go lotu long Sen Marys
Katidrol, Sen Joseph, o long Hohola na
Badili. 
Nau mi save go wokim lotu wantaim ol

long Sande. Tasol plant i go lotu long taun
yet. Bikos inap nau mipela i wokim lotu aninit
long wanpela haus. Ating ol i no pilim ama-
mas(?) taim ol i lotu aninit long haus.
Taim mi stat long sevim ol, mi save tokim

ol long painim wanpela hap graun long
sanapim wanpela haus lotu. Bikos tingting
bilong mi, mi lukim olsem sapos manmeri i
lukim haus lotu i stap, ol i bai joinim yumi
long lotu. Komyuniti memba na lida bilong ol
i hat wok long painim graun bilong wokim
haus lotu.

i gat wanpela man bilong Yunaited Sios i
harim olsem Katolik Sios i stap pinis long
Bogi na painim ples bilong wokim haus lotu.
Em i kamap na tokim lida bilong komyuniti
olsem em i laik oferim graun bilong em long
Katolik Sios.
Mi yet i bin lukim dispela ples graun na em

i wanpela bikpela eria. Naispela graun bilong
wokim gaden. Olsem na mi askim em, bilong
yu laik givim naispela graun bilong yu long
sios?
Em i tok: “Em i graun bilong mi. Taim mi

dai, mi no nap karim graun i go wantaim.
Tasol papa tru bilong dispela graun em i
God. Olsem na mi laik ofaim i go bek long
God na sios i ken yusim dispela graun bilong
wokim haus lotu na ol narapela sevis olsem
helt na edukesen. Sevis bilong helt na
edukesen bai go long olgeta manmeri bilong
Papa, Lealea, Bogi na narapela ples i stap
klostu. Sevis bilong sios i bringim gutpela
laip long manmeri. Olsem na mi no wari long
lusim dispela graun bilong mi i go long Kato-
lik Sios”.
Bihain long lukim graun long ai bilong em

yet, Asbisop Ribat i tokim ol long wanem kain
sevis Katolik Sios bai wokim sapos mipela i
kisim dispela graun. Bisop i gat strongpela
tingting long yusim dispela ples long
kamapim haus lotu na skul long skulim
pikinini na yangpela bilong ples bai ol inap
kisim save long laip bilong ol.
I gat praimari skul i stap long Lealea, Bogi

na Papa. Olsem na Asbisop i tinting long
kamapim hais skul o teknikal skul bikos dis-
pela hap graun nau mipela i laik kisim i stap
klostu tru long praimari skul bilong Bogi. i no
gutpela sapos yumi kamapim wanpela pri-
mari skul gen klostu long en.
Miting i kamap gut. Asbishop i promis long

bungim dispela ajenda long miting bilong em
na sapos olgeta i tok orain, bai ol i salim man
long wokim sevei long dispela hap graun.
Sapos sevei i pinis na i gat taitel bilong graun
i stap long han bilong Asdaiosis  pinis, wok
bai stat.
Naispela graun. Naispela ples. Tasol

bikpela samting em i no gat wara. 
Sapos yumi wokim skul na helt senta,

yumi nidim stret wara. No gat wara, em ol-
geta samting bai no inap kamap gut. Em i
narapela wok, yumi bai stretim. Wari i stap.
Tasol i gat we bilong stretim tu i stap. Olsem
na no ken surik. 

Graun long
wokim haus lotuEDUKESEN, pastorel kea,

wokim stretpela pasin
na stopim pasin ko-

rapsen em ol sampela bikpela
samting bos bilong ol SVD
misinari long wol i bin toktok
long ol long strongim pipel
long gat gutpela laip na kon-
tribiut long divelopmen long
olgeta eria bilong laip.
Pater Heinz Kuluke i tok pipel

i mas kisim edukesen long muv
fowed long wol tude.
“Long liklik taim mi kam raun

long PNG, mi laikim kantri i gat ol
naispela pipel husat i wok hat
long lukautim envairomen na
kalsa bilong ol.
“Tasol wanem kantri i laikim

em edukesen long ol yangpela
pipel. Em i rait we ol pikinini na
ol yangpela i mas kisim.
“Kantri i laikim ol gutpela lida

tasol edukesen bai givim gutpela
stia na man bai painim mining
long laip long wok bilong bildim
kantri.
“Wanpela rot long daunim

pasin tarangu em edukesen na
olsem, SVD kongrikesen i putim
edukesen na pastorel laip olsem
bikpela wok eria bilong em long

olgeta kantri em i stap na wok
long en,” Pater Heinz i tok.
Long PNG, wanpela long ol

bikpela edukesen institusen bi-
long ol SVD em Divain Wod Yu-
nivesiti long Madang. 
Na Pater Heinz i tok tenkyu

long pipel bilong PNG long gut-
pela sapot na wok bung ol i givim
long ol SVD misinari na ol wok i
ran gut.
“Mi tok tenkyu long PNG long

larim ol SVD misinari i kam wok
long hia. Ol i lainim planti samt-
ing, tasol long bikpela samting
em gutpela sapot na wok bung
bilong ol PNG pipel,” Pater Heinz
i tok.
Em i tok ol skul na edukesen

institusen we ol SVD i ranim i no
bilong ol Katolik tasol, nogat. Em
i bilong olgeta, maski ol i nara-
pela lotu na narapela skin kala.
Em i tok long India, ol SVD i

sanapim planti skul we ol Muslim
i skul tu long en.
Em i tok God i bilong olgeta

kain lotu na skin kala na olsem
ol i sanapim ol skul long givim
edukesen na save long olgeta
pikinini long strongim ol long
painim gutpela sans long laip. 

Long sait bilong korapsen,
Pater Heinz i tok dispela em i
wanpela bikpela hevi na wari
long PNG na wol.
“Olsem Sios na ol pipel bilong

gutpela bel, yumi mas pait egen-
sim korapsen nau bikos no gat,
bihain taim bilong kantri bai
bagarap.
“Komitmen, pasin bilong no gi-

aman tasol tok tru na strongpela
lidasip i mas stap.
“Pop i singautim olgeta man-

meri long daunim korapsen.
Yumi no nap stap laip oltaim,
tasol taim yumi dai, Bikman bai
sasim yumi long ol samting yumi
mekim long ples daun. Olsem na
yumi mas senis,” Pater Heinz i
tok.
Long wankain taim, Pater

Heinz i bin bung wantaim wan-
pela grup ol i kolim long “Ol pren
bilong ol SVD. 
Dispela grup i gat ol famili na

as tingting long kirapim dispela
grup em long sapotim ol yang-
pela seminari man i skul long
kamap ol SVD misinari long spir-
ituel, taim ol gat wari na hevi na
long fisikel sait olsem ol famili
lain bilong ol.

Grup i stap long olgeta hap bi-
long wol we ol SVD misinari i
wok long en. 
Long PNG, ol i statim dispela

grup tasol na i gat samting olsem
11-pela famili i go pinis insait.
Henry Maka, wanpela bikman

wantaim Nesenel Epot Kopresen
(NAC) i go pas long dispela
grup.
Mista Maka i bin tokim bung

olsem ol bai wok wantaim long
sapotim na helpim ol seminari na
wok bilong ol SVD bikos PNG i
laikim moa pater long givim stia
na go pas long lukautim spirituel
na sosel sait, na integral humen
divelopmen bilong man.
Em i tok visen bilong grup em

long kamap ol strongpela patna
wantaim ol SVD na wok misin
long PNG.
Olsem na em i askim moa Ka-

tolik famili long Mosbi na kantri
long joinim na sapotim ol.  
Laspela toktok bilong Pater

Heinz long PNG em,”No ken
givap long strongim na lukautim
kalsa na bilip. Painim ol prektikel
we long soim lav na pastorel kea
na edukesen long ol tarangu i
wanpela long ol”.

Edukesen na pastorel kea i
bikpela eria long SVD wok

WANTAIM SAMPELA SVD PREN: Pater Heinz Kuluke i sanap wantaim ol sampela SVD pren ausait long Bomana SVD kolis. Long raithan wantaim
klok long han em Henry Maka husat i go pas long Pren bilong ol SVD grup. Poto: Veronica Hatutasi

Veronica Hatutasi i raitim

STAP wantaim tok tru na i no
giaman, mekim samting stret
na stap wanbel wantaim famili,
komyuniti na ol narapela i
bikpela samting we bai mekim
yumi i stap gut wantaim wan-
pela narapela.
Pater Heinz Kuluke em

bosman bilong ol SVD long wol
i bin tok olsem long las wik
Sande long SVD Kolis long Bo-
mana na ol pren bilong SVD in-
sait long wanpela lotu na lans
kaikai bilong welkamim wok-

abaut bilong em i kam long
PNG.
Pater Heinz i wok long givim

ol skul toktok long wanem
samting Bikman i laikim yumi
long wokim na autim ol dispela
toktok.
“Olgeta samting i stap long

Buk Tambu. 
“Lainim long stap wanbel

wantaim ol birua na ol narapela
husat i wokim rong long yu, yu
mas tok tru (honest, truthful na
faithful).
“God i gat kliapela mesej na

dispela em long stap gut wan-
taim, skulim ol pikinini na stap

wanbel wantaim ol narapela,”
Pater Heinz i tok.
Long tokskul bilong Gutnius

long las Sande, Pater Heinz i
tok Santu Papa i laikim yumi
putim Gutnius na Jisas long
namel long laip bilong yumi.
“God i olsem “pearl” na “trea-

sure”na sapos yumi kisim em
long laip bilong yumi, olgeta
samting bai senis i go long gut-
pela mak,” Pater Heinz i bin
tok.
Em i tok long wokabaut bi-

long em long lukim ol kongrike-
sen memba long ol kantri long
wol, bikpela samting ol i tokaut

olsem ol i laikim em long “ol
“honest” lida i save mekim na
bihainim stretpela pasin olsem
ol kongrikesen memba long
Saina i tok, fridom ol lain long
Cuba, Saut Amerika i tok, “rec-
onciliation” o pasin bilong pogiv
na i gat wanbel pasin ol lain
long Saut Afrika i laikim, jastis
long Argentina, moa laik pasin
insait long famili ol lain long
kantri Hungary i laikim.
“ Dispela em ol bikpela samt-

ing we yumi laikim insait long
famili, komyuniti na kantri long
mekim laip, sindaun na wok i
gutpela,” Pater Heinz i tok. 

Mekim samting stret na wanbel i bikpela samting

MAF balus i wokim ran long ol rurel eria long PNG. Poto: ABC

Dame Meg i winim pos
bilong PIF seketeri 
LONG nambawan taim, wanpla Pasifik Ailan

meri i holim wok olsem Seketeri Jenerel ilong
Pacific Islands Forum (PIF).
Ol lida bilong ol Pasifik kantri insait long PIF mit-

ing long Palau i bin makim Dame Meg Taylor
bilong Papua New Guinea long dispela bikpela
wok.
Dame Meg i tok dispela nupela wok bilong en i

salim wanpela tok aut i go long ol man na meri
insait long rijon.
Doctor Jimmie Rodgers bilong Solomon Ailan i

bin wanpela long ol pipel husait i bin putim nem
long traim winim posisen long kamap nupela seke-
teri Jenerel bilong PI, i autim tok amamas bilong
em long Mis Taylor i kisim dispela posisen.
Em i tok ol MSG kantri wantaim i bin pasim tok

namel long ol yet long makim wanpela Melanesien
long wok bilong seketeri jenerel, em nau em i go
long Dame Meg Taylor.
Dame Meg i bin wok bipo olsem Embaseda

bilong Papua New Guinea long Amerika, Mexico
na Canada insait long Washington DC.
Em i bin holim wanpela sinia wok wantaim Wol

Benk pastaim long dispela nupela wok.
Opis bilong PIF i stap long Suva, Fiji.

Australia gavman i no gia-
man long ol asailam sika
Imigresen Minista Scott Morrison i kirap no gut

long ol toktok bilong wanpela saikaitrik dokta
olsem imigresen dipatmen i bin traim long haitim ol
namba we i soim bikpela hevi long sik long het
namel bilong ol pikinini we ol i kalabusim long
Christmas Island.
Long toktok blong en long ABC Insiders pro-

gram, imigresen minista ya i sakim ol tokwin olsem
gavman i bin stopim ol loya long givim edvais long
wanpela grup bilong  ol Tamil asailam sika we ol i
salim i go long Nauru.
Long las wik, saikaiatrik dokta. Dokta Peter

Young, husat i dairekta bilong mental helt sevis
long Christmas Island insait long tripela yia nau, i
mekim sampela strongpela toktok long wanpela
humen rait inkwairi long ol ditensan senta. 
Em i tokim inkwairi olsem ol imigresen dipatmen

opisal i kirap no gut long mak bilong hevi long sait
bilong ol yanpela long ol dispela ditensen senta
husat i gat sik long het bilong ol, na ol i askim ol
long rausim ol dispela namba long ripot bilong ol.
Em i tok olsem long ol kain miting olsem wan-

taim ol imigresen, ol i save gat ol tupela stori long
wanem samting i bin stap.
Mista Morrison i tokim Insiders program olsem

pipel i mas no ken bilipim nating na mekim jasmen
hariap long ol samting ol i harim.

Ol ples balus bilong rurel
PNG i nidim bikpela helpim
MOA long hap bilong 700 ol liklik rurel ples balus

i nidim bikpela mentenens wok na em i hat long ol
liklik balus olsem Twin Otter i kisim ol pasindia,
kago o kisim ol sik pipel i go long haus sik long
taun.
"Ol ples balus bilong rurel PNG i nidim olgeta

pipel, misin, gavman na ol asples pipel long lukau-
tim", John Bromley, CEO bilong Rural Airstrip
Agency bilong PNG, i tok.
John Bromley em i nupela CEO bilong nupela

non-profit laen - Rural Airstrip Agency oa RAA.
PNG i gat 21 nesinel ples balus na samting

olsem 700 liklik ples balus em i save sevisim ol
longwe rurel eria bilong kantri.
Moa long hap bilong ol 700 ples balus i nidim

bikpela bikpela mentenens wok bikos i no gat wan-
pela opis i lukautim, na planti bilong ol i no gutpela
long ol liklik Twin Otter balus i ken i go long en.
Long 1970's na '80s', dispela ol ples balus long-

we long wanpela biktaun i save wok we ol misin na
gavman wokman wantaim ol vilis pipel i save klin-
im na katim gras na lukautim.
Nau, planti bilong ol i nidim bikpela helpim tru.
RAA em PNG Gavman i givim tok orait long

2013, i gat wanpela bikpela wok na salens bilong
bungim olgeta 'stakeholders', olsem ol misin, gav-
man na ol pipel bilong ples long stretim gut ol ples
balus na ol liklik balus olsem Twin Otter i go long
kisim ol pasindia, kago o helpim ol sik lain.
"Mipela i toktok wantaim nesenel, provinsel na

lokol level gavman, na mipela i kisim mani i kam
long ol pinis. Dispela helpim mani em mipela i laik
stretim gut ol ples balus long ol longwe eria bikos
dispela ol ples balus ol i op nau, i no gat pipel long
katim gras na i no gat pipel long lukautim ol."
"Mipela i laik wokbung wantaim olgeta 'stake-

holders' long stretim gut gen ol ples balus long
rurel eria bilong kantri,: Mr Bromley i tok.

Lotu lida i no ken giaman
long kisim mani nating
bilong pipel 
MERI husat i bin kirapim Wan Smol Bag tiata

kampani long Vanuatu i tok sampela lida bilong ol
sios long Pasifik i mas stop long giamanim ol pipel
i gat HIV na AIDS olsem prea tasol bai stopim sik
bilong ol.
Jo Doras, meri husat i bin helpim long kirapim

Wan Smolbag tiata grup long Vanuatu i toktok long
ol sios pasto i giamanim pipel long sait bilong
HIV/AIDS sik 
insait long International AIDS miting long

Melbourne long las wik.
Toktok bilong en i bihainim wanpela stori em i

stap long namba 6 siris bilong Love Patrol we em
i bin soim long dispela bikpela miting.

Love Patrol i save toktok long planti sosel isu
long Pasifik rijon. 
Dispela pasin bilong ol sios pasto i save tokim ol

pipel long prea na no ken kisim marasin i wok long
kamapim wari long rijon.

Mis Doras i tok em i sore samting long lukim ol
sios lida i yusim tras ol pipel i gat long ol long gia-
manim pipel long kisim bikpela mani long ol. 

Ol Poto i soim 128 yia sios selebresen ol pipel bilong
Usino Bundi long Madang i wokim long kamap bilong
namba wan Luteran misinari long PNG.

Ol Usino asples lain i kamapim wanpela kundu singsing long amamasim
de bilong namba wan Luteran misinari Johane Flierl na lain bilong em i
kamap long  PNG.

Drama i soim kamap bilong namba wan Luteran misinari, Johane Flierl na
lain bilong em i karim Tok bilong Bikpela na krugutim graun bilong PNG
long mun Julai 12, 1886.

Mama Musing na Mama Kups wantaim tupela pikinini meri, Maggie na
Neli, i sanap wantaim bilas bilong ples long amamasim de bilong Johane
Flierl. Ol Poto: Mathew Yakai

Ritim buk na skruim 
save i go moa yet

Dispela wik i Nesenel Buk wik.
Planti skul long kantri bai i gat
program bilong selebretim dis-
pela nambawan rot bilong kisim
save. Long taim yumi ritim wan-
pela buk o niuspepa o megesin,
kru bilong yumi tu i wok long
bungim ol samting yumi ritim na
i skruim save bilong yumi i go
moa yet. Na tingting bilong
yumi tu bai i holim wanem ol
samting yumi ritim na skruim
save bilong yumi.
Ritim buk em i wanpela nam-

bawan rot bilong kisim save long
kain kain samting. Long taim yumi
ritim buk, bai i opim dua long kisim
save long ol samting. Olsem na
long taim ol pikinini i stat skul tisa
o papamama yet i ritim stori long
ol. Na long taim pikinini i save long
rit, bai em yet i ken kisim buk na
ritim na painimaut long ol samting.
Yumi save olsem sapos pikinini i
save rit oltaim bai em inap long
mekim gut skul wok bilong em na
long taim em i pinisim skul bai
tingting na save bilong em tu i
kamap gut na helpim laip bilong
em.
Tasol hia long PNG, yumi save

olsem pasin bilong ritim buk i no
strong tumas. Planti haus i no gat
buk o niuspepa o ol arapela samt-
ing bilong rit bikos papamama i no
luksave long pawa bilong ol buk.
Long planti skul tu i no gat ol stori
buk long klasrum o skul i no gat
laibreri we ol pikinini i ken kisim
buk na ritim. Na long planti provins
bilong kantri, i no gat pablik laibreri
we ol manmeri i ken go kisim buk
na ritim. Gavman i no luksave long
bikpela helpim ol buk i ken givim
long skruim save bilong ol man-
meri na pikinini.

I no gat bikpela buk bisnis hia
long PNG olsem long ol arapela
kantri. Wanpela as bilong dispela
em bikos prais bilong ol buk i dia
tumas. 
Prais bilong pepa na ink na ol

arapela samting yumi nidim long
printim buk i dia tumas olsem na i

no gat bikpela profit long dispela
bisnis. 
Ol pipel husat i raitim wanpela

buk i save go long ol ovasis kantri
olsem India o Singapore long
printim buk bilong ol bikos i dia
tumas long printim buk hia long
PNG. Ol yet i hatwok long painim

mani bilong printim
buk na kisim i kam bek
na salim. I no gat ol
bikpela buk stua tu
long kantri.
Inap nau, i no gat

wanpela samting i
kamap long traim dau-
nim prais bilong ol dis-
pela samting na givim
sans long divelopim
buk bisnis long Papua
Niugini. 
Bikos long dispela,

yumi save baim ol buk
na arapela samting bi-
long rit long ol ovasis
kantri we i kostim
bikpela mani moa
bikos long takis gav-
mani save sasim, na
bikos mani bilong
yumi, Kina, i no strong
tumas.
Takis gavman i save

kisim long ol impot o ol
samting yumi baim
long ol ovasis kantri, i
winim planti milien
Kina long wan wan
yia. Watpo bai gavman
i kisim takis long ol buk
o pepa na ink bilong
printim ol buk bilong
givim save long ol
pipel? 
Watpo bai i gat fri

edukesen tasol i no
gat ol buk bilong givim kwaliti
edukesen i go long ol pikinini bi-
long yumi? Bai yumi kisim wanem
kain bekim long dispela tupela
askim i go long gavman?
Ating wanpela trupela samting

yumi ken mekim long givim gut-
pela mining long selebretim Ne-

senel Buk Wik em long strongim
dispela pasin bilong rit. Ritim buk,
raitim stori, tokaut long wanem nu-
pela buk wanpela PNG raita i
raitim na mekim ol kain gutpela
awenes olsem long strongim dis-
pela poin – buk i opim tingting
na i soim rot bilong kamapim gut-
pela sindaun long komyuniti na
kamapim ol gutpela savemanmeri
bilong kantri.
I gat sampela samting yumi ken

askim gavman long mekim. Yumi
ken askim gavman long daunim o
rausim takis bilong pepa na ol ma-
terial bilong printim buk na
strongim buk bisnis insait long
kantri. Ol printa i gat masin i stap
tasol kost bilong ol samting i antap
tumas olsem na i no gat inap kas-
toma.
Narapela samting yumi ken

askim em long gavman i putim
mani bilong helpim ol raita. Ol
manmeri husat i raitim buk i ken
aplai long kisim helpim long
printim buk bilong ol. Planti ol ara-
pela kantri long wol i mekim olsem
long kirapim bel bilong ol pipel bi-
long ol long raitim buk. Na yumi tu
inap o no gat?  
Las bikpela askim em long

kamapim ol haus buk o laibreri
long wan wan skul, wan wan
provins na distrik.  I gat K10 milien
i go nau long wan wan distrik. Inap
ol memba wantaim komiti bilong ol
i givim liklik hap i go long kirapim ol
komyuniti laibreri o no gat?

Sapos i gat kain ples olsem, ol
yangpela bai spendim taim long rit
na i no inap tingting long mekim ol
bikhet pasin.Na bai i gutpela tu
long lukim ol buk i kisim ples bi-
long mobail fon long han bilong ol
yangpela bilong tude.

PNG, mani kantri long nem tasol
BIKPELA askim nau em
sapos bikpela mani Papua
Niugini i save mekim long ol
bikpela wok maining na ol
risos insait long kantri i save
kamapim gutpela senis na
divelopmen insait long
komyuniti na kantri bilong
yumi.
Long ai bilong planti kantri

long wol na tu long ol liklik
ailan kantri long Pasifik na
Esia,ol i save olsem Papua
Niugini i gat bikpela bisnis na
wok ikonomi  i kamap, na
mani i pulap. Planti bikpela
maining i bin kamap na wok
i stap, na nau bikpela LNG
ges projek i kamap pinis.  Na
klostu narapela bikpela LNG
projek long Galp provins tu
bai kamap. Mani na bisnis
bai pulap stret long Papua
Niugini.
Ol bikpela na olpela main-

ing long Papua Niugini
olsem Porgera, Lihir, Kutubu
na Hides Ges i bin kamap na
mekim planti mani pinis long
kantri, tasol yumi harim
olsem ol asples long Sauten
Hailans, Enga na Nu Ailan
provins i no bin lukim o kisim
wanpela bikpela senis long
ol dispela bikpela projek.

Tasol ating namba wan
agrimen i bin kamap long ki-
rapim ol maining i bin kamap
namel long Nesenel Gav-
man na ol maining kampani.
Maining kampani bai mekim
bisnis bilong em long kisim
gol na kopa na mekim mani
na Nesenel Gavman bai
kisim takis long wok bilong
maining wantaim liklik sea
long win mani i kamap.
Antap long en, gavman i
taitim wanbel long ol maining
kampani i mas mekim rot,
bris, skul, haus sik, ples
balus na ol sampela kain
projek olsem we ol pipel na
papagraun ken kisim sevis
long dispela. Dispela kain dil
save daunim tu mak na
namba bilong amas mani
kantri i mas kisim long mani
bilong maining. Tasol em i
gutpela dil bikos gavman yet
i no inap long kamapim kain
sevis olsem long ol ples na
pipel.
Nau planti saveman i

kamap pinis na skul long ol
wok bilong maining na ol i
klia gut long dispela kain bis-
nis na mani bilong en. Olsem
na yumi harim plantii save
tok long glasim gen na
senisim ol maining lo long
lukim moa mani i mas kam
bek long han bilong gavman
na ol papagraun, bikos i luk
olsem maining kampani i
kisim moa mani antap long
graun bilong pipel hia long
PNG.
Ating wanpela gutpela

samting gavman i kamapim
tude em long helpim ol papa-
graun i kamapim ol ambrela
kampani o lenona kampani
we ol papagraun na asples i
gat sampela kain bisnis kon-
trak long wok insait long ol
dispela maining. Em mekim
ol pipel i gat han long kirapim
na ranim maining bisnis ya,
na ol i ken kisim mani i kam
stret long wok bilong ol. Na
no ken wetim tasol skin mani
na royelti we yumi asples yet
i save kros long husat bai
kisim bikpela na husat bai
kisim liklik.
Tasol bikpela samting em

Nesenel Gavman i mas gat
klia na stretpela rot bilong

yusim mani bilong maining
long mekim na kirapim ol
gutpela sevis na divelopmen
long kantri. 
Bikos bikpela toktok em

PNG i gat bikpela risos tasol
nogat senis long kantri. Ol
skul na helt sevis na ol rot,
ples balus, bris ol no kamap
gut yet.Ol pipeli kisim taim
stret long ol sevis olsem helt,
skul, rot na arapela moa in-
sait long ol asples.
Tasol mani i kam long

maining i go we? Ating mani
i paul insait long paip lain bi-
long gavman yet taim em i
skelim mani i kam daun long
karimaut ol dispela sevis.
Ating paiplain em i no stret.
Em i mas krungut na sait sait
nabaut olsem na mani i ran
kam na saitim narapela kona
na i go.
Sapos yumi laikim gutpela

senis na kala long PNG, orait
stretim dispela paip lain bi-
long mani i mas stap klia na
stret bai mani i ken ron stret
long em i go long wok bilong
edukesen, helt, stretim ol rot
na bris, ples balus, lo na oda,
na planti arapela eria we
pipel mas kisim na pilim stret
pawa na risos bilong ol.

Jada 014



Isaac Liri i raitim 

SIF Eksekyutiv Opisa (CEO) bilong
PNG Power, John Tangit, i tok ol
kastoma bilong PNG Power em
namba wan samting ol i save tingim
taim ol i ranim dispela bikpela kam-
pani.  
Ol kastoma bilong PNG Power

nau bai benefit long nupela kol senta
PNG Power i opim long Pot Mosbi. 
Mista Tangit i tok as bilong kirapim

o kamapim dispela nupela kol senta
em long bringim gutpela sevis i go
long ol kastoma.  
Dispela nupela kol senta bai

mekim laip bilong ol kastoma isi,
long wanem, ol bai inap long ring i
go long dispela kol senta, na ol wok
manmeri bilong dispela kol senta bai
inap long helpim ol.  
Ol wok manmeri long kol senta bai

glasim gut ol kastoma bilong PNG
Power, harim wanem kain infome-
sen ol i laik save long en, na givim
gut sevis long ol. 
Dispela kol senta bai helpim ol

wok manmeri bilong PNG Power
long wok bung wantaim ol kastoma
na lukim olsem wanem kain hevi ol i
bungim long bipo bai no inap long
bungim ol gen. 
Olgeta infomesen ol kastoma i

laikim bai stap long dispela kol senta,
sapos kol senta i no gat, ol kastoma

bai wait liklik bikos ol wok manmeri
bai wok long painim infomesen
sapos em i wanpela nupela o bikpela
hevi.
Mista Tangit i tok dispela nupela

kol senta bai givim sevis long ol
manmeri bilong Pot Mosbi pastaim
na bihain ol bai kisim i go long ol ara-
pela provins tu.   
Dispela nupela kol senta i kamap

long hat wok bilong Kastoma Sevis
Bisnis Yunit. 
“Kastoma Sevis Bisnis Yunit i save

wok hat long bringim gutpela sevis
long ol pipel bilong Papua Niugini, na
em i no isi long wok insait long dis-
pela yunit bikos i gat planti kain kain
bikpela salens,” Mista Tangit i tok.  
Dispela yunit i wok bung wantaim

ol arapela yunit bilong PNG Power
long kamapim dispela nupela kol
senta. 
Bod na Menesmen bilong PNG

Power i gat bilip olsem dispela nu-
pela kol senta bai helpim kampani
na ol kastoma long planti rot. 
Ol i tok olsem dispela nupela kol

senta bai helpim Papua Niugini long
go het wantaim divelopmen. 
Mani mak PNG Power i yusim

long kamapim dispela nupela kol
senta em K300, 000. 
Dispels sevis em 24 haua sevis

na namba bilong kol senta em
3036100 na 7030 8000. 

PNG Power
opim nupela
kol senta 

CEO bilong PNG Power, John Tangit, i toktok long
lonsing bilong nupela kol senta long Pot Mosbi.  

Ol bikman bilong PNG
Power insait long nupela
kol senta. Ol wokmanmeri
bai sindaun long dispela
hap long ansarim kol 
bilong ol kastoma. 

Insait long nupela
Kol Senta. 

Dairekta Stanley Gotaha i testim nupela kol senta. 



FONDE OGAS 7,  2014

4:30 AM G AUSTRALIAN NETWORK
5:00 AM G  JOYCE MEYER  1090-4
5:30 AM G EMTV NEWS REPLAY
6:30 AM G TODAY
09:00 am G CLASSROOM BROADCASTS
3:30 PM G KIDS KONA

HI 5 S11 EP#36/43
NEW MACDONALDS EP#5/52
PYRAMID S3 EP#31/68   
THE SHAK S4 – EP#54/66

5:30 PM G PACIFIC WAY EP#8
6:00 PM G EMTV NATIONAL NEWS
7:00 PM G RAIT MUSIK EP#223
8:00 PM G      RESOURCE PNG Ep#28
8:30 PM G SOKA XTRA EP#22
8:40 PM G HOT SPOT EP #26

9:00 PM PG ELITE MUSIC ZONE – EP#26 
10:00 PM PG NRL FOOTY SHOW Ep#23
11:30 PM PG NEWS REPLAY

FRAIDE OGAS 8,  2014

4:00 AM G AUSTRALIA NETWORK
5:00 AM G JOYCE MEYER 1090-5
5:30 AM G EMTV NEWS REPLAY
6:30 AM G TODAY
09:00 am G CLASSROOM BROADCASTS
3:30PM G KIDS KONA

HI 5 S11 EP#37/43
NEW MACDONALDS EP#6/52
PYRAMID S3 EP#32/68   
THE SHAK S4 – EP#55/66

5:30 PM G SKIPPY – 
5:55 PM G CRIME STOPPERS

6:00 PM G EMTV NATIONAL NEWS
7:00 PM G IN MORESBY TONIGHT – 
7:30 PM G 2014 NRL – ROUND 22

RABBITOHS vs. SEA EAGLES  “LIVE”
9:30 PM G 2014 NRL – ROUND 22

BRONCOS vs. BULLDOGS  “LIVE”
11:30 PM G EMTV NEWS REPLAY

SARARE OGAS 9,  2014

4:30 AM G AUSTRALIA NETWORK
6:00 AM G EMTV NEWS REPLAY
7:00 AM G IN HIS STEPS EP#29
7:30 AM G AUSTRALIA NETWORK
8:30 AM G SKILLICIOUS S1. EP#5/7
9:00 AM G DANI’S HOUSE S1 EP#6/12
9:30 AM G ULTIMATE GUINNESS WORLD
10:00 AM G PACIFIC WAY EP#8 – Rpt. 

10:30 AM G SKIPPY–  S1 Ep 36 Ten Little 
11:00 AM G AUSTRALIA NETWORK
2:30 PM G QRL INTRUST CUP – ROUND 23

PNG HUNTERS vs. IPSWICH 
5:30 PM G OLSEM WANEM EP#30
6:00 PM G EMTV NATIONAL NEWS
6:30 PM G 2014 NRL – ROUND 22

KNIGHTS vs. STORM
8:30 PM G 2014 NRL – ROUND 22

COWBOYS vs. WEST TIGERS
10:30 PM G 2014 NRL – ROUND 22

EELS vs. RAIDERS
00:30 AM G EMTV NEWS REPLAY

SANDE OGAS 10,  2014

3:30 AM G AUSTRALIA NETWORK

6:30 AM G EMTV NEWS REPLAY

7:00 AM G   HILLSONG 912

7:30 AM G AUSTRALIA NETWORK

8:30 AM G BUSINESS PNG YR.3 EP#27 rpt.

9:00 AM G TOTALLY SPIES EP#22

9:30 AM  G OLSEM WANEM EP#30– RPT

10:00 AM G RESOURCE PNG EP#28   Rpt 

10:30 AM G TBA

11:00 AM G LOVE BITES WITH JOEY Ep#
11:30 AM G THE CHEF & HIS BETTER HALF –
11:30 PM G AUSTRALIA NETWORK

2:00 PM G 2014 NRL – ROUND 22
WARRIORS vs. SHARKS   “LIVE”

4:00 PM G 2014 NRL – ROUND 22
DRAGONS vs. PANTHERS  “LIVE”

6:00 PM G EMTV NATIONAL NEWS

6:30 PM G VOCAL FUSION SEASON 1 – 
` EP#2

     

        
 

   

      

 

       
      
        
    

      
      

    

     

    

   

   
     
    
  
   
   

   
    

     
    

      
   
    
     

    
       

    
    

   

      
     
  
    
   

   
    

     
    

        
    
     

      
       
    

   

       
    
  
   
  

   
    

     
    

     

    
     
     
      
     
      
    

De -  Mande – Fraide
6am – 10am – Sankamap show – Host: Kas.T
6:00am – Major Nius Bulletin
6:15am – Komiuniti Notis Bod
6:25am – Taim Bifo – wanpela singsing b’long bifo. 
6:30am – Nius Hetlains 
6:45am – Bonde gritins
7:00am – Major Nius Bulletin – YUMIFM Nius Senta
7:05am – YU TOK – komiuniti awenes program
7:15am  – WAN 4 DA ROAD – Hit Prediction 

– niupela singsing     
7:30am – Tok Pilai – stori b’long putim smail long nus pes.
8:00am – Major Nius Bulletin – YUMIFM Nius Senta
8:05am – YU TOK – komiuniti awenes program
8:15am – “Papa Heni Fuka Show”.
9:00am – Nius Bulletin – YUMIFM Nius Senta
9:15am – Luksave long Komiuniti (Redio Pilai) Fraidei

Tasol
9:30am – Final aua cruz
10am – 3pm – Monin Trek na Belo Pack 

– Host: Mummy DASH
10:00am - Major Nius Bulletin – YUMIFM Nius Senta
10:05am – YU TOK – komiuniti awenes program
10:15am – Kona b’long yu. 
10:45am – YUMI PAINIM WOK Segment
11:00am – Nius – YUMIFM Nius Senta
11:05am – YU TOK – komiuniti awenes program
11:10am – Lukautim yu yet - Helt toktok 
11:30am – Nius Hetlains b’long Belo Taim

- Laik b’long yu – Niupela singsing previu
12:00pm – Major Nius Bulletin – YUMIFM Nius Senta
12:05pm – YU TOK – komiuniti awenes program
12:10pm – BELO Pack – Belo taim rekwes na  dedikesen 
12:15pm – Komiuniti Notis Bod 
12:20pm – BELO Pack – Belo taim rekwes na dedikesen 
1:00pm – Nius – YUMIFM Nius Senta
1:05pm – YU TOK – komiuniti awenes program
1:10pm – BELO Pack - Belo taim rekwes na dedikasen

2:00pm – Major Nius Bulletin – YUMIFM Nius  
2:05pm – YU TOK – komiuniti awenes program
2:45pm – YUMI PAINIM WOK Segment
3pm – 7pm – Avinun Draiv Taim – Host: Vaviessie
3:00pm – Nius – YUMIFM Nius Senta
3:05pm – YU TOK – komiuniti awenes program
3:10pm – Avinun cruz
4:00pm – NIUS - YUMIFM Senta
4:05pm – YU TOK – komiuniti awenes program
4:10pm – FOAPELA KAM GUD LONG 4  – foapela
singsing
4:30pm – Nius Hetlains
4:45pm – YUMI PANIM WOK Segment
5:00pm – Major Nius Hetlains  – YUMIFM Nius Senta
5:05pm – YU TOK – komiuniti awenes program
5:10pm – 6:00pm – KULCHA Musik (1 hr) skelim lokal
musik 6pm – 7pm 
– NAIT BEAT – Host: Vaviessie
6:00pm – MAJOR NIUS BULLETIN

– YUMIFM NIUS Senta
6:05pm – YU TOK – komiuniti awenes program

6:10pm – 7:00pm Mon kamap sho
6:45pm – Komiuniti Notis Bod
7:00pm – 9:00pm – COCA COLA GARAMUT 

– Host: Angra Kennedy
7:00pm - Nius – YUMIFM NIUS SENTA
7:05pm – YU TOK – komiuniti awenes program
9:00pm – 00am - Nait Beat – Isi Cruz long nait
00am – 6am – BRUKIM TULAIT SHOW – Host: Tuluvan
Vitz/Talaigu Sopi/Bata Rat
00:00 – Early Monin Taim Cruz ( ol lain brukim tulait shift)
- Miusik / Request / Tok pilai
- Kipim Kampani long ol nait shift.
Wikens – Sarere
6am – 10:00am   – Wiken Sanrais Host: Talaigu Sopie
7am – 9am           – Sarere Monin Cruz
9am – 11am        - Monin Treks
11am – 1pm  - National Weekly Hit Parade – Host:
Kasty - 1st aua NWHP
12:00pm  NIUS – YUMIFM Nius Senta
12pm – 1pm       - 2nd aua NWHP

Sarere belo cruz – Host: Tuluvan Vitz
1pm – 2pm        – Sarere Belo Taim Dedikesen
2:00pm               NIUS – YUMIFM Nius Senta
2pm – 6pm        - Sarere Avinun Cruz
6:00pm              NIUS – YUMIFM Nius Senta
6pm – 00:00am       - Nait beat
7pm – 9pm              - Coca Cola Garamut
9pm – 00:00am       - Nait cruz
00:00am – 6am       - Brukim Tulait Show
Wiken - Sandei
6am – 10am      – Wiken Sanrais / Sandei Monin 

wokabaut Muisik 
10am – 12noon        – Monin Treks
12noon               NIUS – YUMIFM Nius Senta
12 – 2pm                 – Sandei Belo Taim Music
2:00pm             NIUS – YUMIFM Nius Senta
2pm – 6pm               – Sandei Avinun Draiv Music
6pm                          - Nius – YUMIFM Nius Senta
6pm – 8pm               – GOSPEL REKWES AUA
8pm – 00:00am        - Late Nait Cruz – Poroman Aua
00:00am – 6am        - Brukim Tulait Show
Program Director – YUMIFM – Kasty

6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Spots
7.30PM Nius na Karen Afeas
8PM Helt
8.15PM Musik
8.30PM NIUS
8.40PM Spots Riplei
8.55PM Musik
9PM Stesen Pas

TUNDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Mama Graun
8.15PM Musik/Spots
8.30PM NIUS
8.40PM Helt Riplei
8.55PM Musik
9PM Stesen Pas

TRINDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Focus
8.15PM Musik/Spots
8.30PM NIUS
8.40PM Mama Graun Riplei
8.55PM Musik
9PM Stesen Pas

FONDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Youth
8.15PM Musik/Spots
8.30PM NIUS
8.40PM Focus Riplei
8.55PM Musik
9PM Stesen Pas

FRAIDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Wantok
8.15PM Musik
8.30PM NIUS
8.40PM Youth Riplei
8.55PM Musik
9PM Stesen Pas

SARERE - Nait 
7PM Stesen op - Ol Nius Hetlain/Progrem Priviu 
7.05PM Musik na Chit Chat 
7.30PM Nius 
7.40PM Wantok 
8PM Lokal Ben 
8.30PM Nius 
8.40PM Musik/Chit Chat 
9PM Stesen Pas 

SANDE - Nait 
7PM Stesen op - Ol Nius Hetlain/Progrem Priviu 
7.05PM Musik na Chit Chat 
7.30PM Nius 
7.40PM Femili Blong Serah (Redio Plei) 
8PM Lukluk Bek Long Wik 
8.30PM Nius 
8.40PM Musik/Chit Chat 
9PM Stesen Pas

RADIO AUSTRALIA  TOK PISIN PROGRAM
HARIM LONG: 101.9 FM

Raun wantaim Wantok kru ...

Glend Biyama
trupela mangi

MI KARIM KAIKAI BI-
LONG YUPELA KAM”
em toktok bilong 9-

yia mangi Balimo, Glend
Biyama. Glend, papa bilong
em i lod meya bilong Balimo
taun long Westen Provins.
Papa bilong Glen wantaim

Memba bilong Not Flai, Roy
Biyama, i bin kisim sampela ol
nius man i go antap long Balimo
long kisim nius bilong bikpela
kanu na kundu festival we ol
save holim olgeta yia.
Taim papa bilong Glend i

kisim ol nius lain go na putim ol
long ples bilong slip, Glend bin
bihainim papa bilong em long
namba wan taim na luksave
long ol nius man.
Olgeta bikmorning Glend bai

kirap kisim ol bisket papa bilong
em redim na save ron na kam
lusim long ol nius man, em yet
save boilim wara na kirapim ol
nius man na tokim ol olsem hot
wara redi.
Apinun tu em wankain, em

bai wetim mama bilong em
kukim kaikai na putim long dis,
em bai karim na kam na sin-
gaut, “Halo mi kisim kaikai bi-

long yupela kam.” Glend bai
tok.
Tripela nait na de Glen bin

mekim olsem inap ol nius man i
bin lusim Balimo taun long kam
bek long Mosbi.
Papa bilong Glend i bin tok

em olsem mi bai go lusim ol
nius man long Daru long Sande
bikmorning, Glend bin wari long
ol nius man na askim papa bi-
long em sapos em i ken kam tu
na lusim ol nius man long Daru.
Tasol papa bilong em tok nogat
long wanem bai ol ron long
moto bot olsem na i no gutpela
long em kam.
Ol nius lain bin lusim Balimo

taun long tu kilok long bikmon-
ing na dispela taim ol i no moa
harim nek bilong Glend. Tasol
Glend sanap long verenda long
haus bilong em wantaim ai
wara taim papa bilong em tok
gut bai long em. 
Glend tokples long papa bi-

long em long kam tokim ol nius
lain olsem gutpela ron bilong
long go long Daru na lukim ol
sampela taim long Balimo
sapos ol kam raun gen long
kisim nius.
Glend Biyama tru tru pasin bi-

long lukautim ol manmeri stap
wantaim yu.

Nicky Bernard i raitim

“



7:30 PM G TOK PIKSA - EP#2014/34

8:00 PM G TBA - THE BIG BANG THEORY S1
EP 3

9:00 PM G 60 MINUTES

10:00 PM MAO SUNDAY NIGHT MOVIE 

– SINGLES

Steve, Linda, Cliff, Janet, Debbie and Bailey whose
lives revolve around the apartment building where
they live, share their dreams, their music and their
quests to find true love.

Starring: Bridget Fonda, Bill Pullman, Matt Dillon,
Kyra Sedhwick, Eric Stoltz, James LE GROS

11:30 PM G HILLSONG 912 Rpt.

00:00 AM G EMTV NEWS REPLAY 

………followed by the Australia Network

MANDE OGAS 4, 2014

4:00 AM G AUSTRALIA NETWORK
5:00 AM G  JOYCE MEYER – 1090-1
5:30 AM G EMTV NEWS REPLAY
6:00 AM G TODAY
09:00 am G CLASSROOM BROADCASTS
3:30PM G KIDS KONA

HI 5 S11 EP#33/43
NEW MACDONALD’S FARM S1 EP#2/52
PYRAMID S3 EP#28/68   
THE SHAK S4 – EP#51/66

5:30 PM G SKILLICIOUS SEASON 1 – 
5:55 PM G CRIME STOPPERS
6:00 PM G EMTV NATIONAL NEWS
7:00 PM G 2014 NRL ROUND 21

WEST TIGERS vs. STORM “LIVE”
9:00 PM G COCA-COLA SPORTS SCENE EP 

9:30 PM COMMONWEALTH GAMES – Day
10:30 PM G EMTV NEWS REPLAY

TUNDE OGAS 5, 2014

5:00 AM  JOYCE MEYER  1090-2
5:30 AM G NATIONAL EMTV NEWS REPLAY
6:30 AM G TODAY
09:00 am  G CLASSROOM BROADCASTS
3:30 PM G KIDS KONA

HI 5 S11 EP#34/43
NEW MACDONALD’S FARM  EP#03/47
PYRAMID S3 EP#29/68   
THE SHAK S4 – EP#52/66

5:30 PM PG DANI’S HOUSE – SEASON 1 – 
6:00 PM G EMTV NATIONAL NEWS
7:00 PM G HAUS & HOME Ep#25

8:00 PM G BUSINESS PNG YR.3 – 
8:30 PM G THE VOICE KIDS – SEASON 1
10:00 PM G EMTV NEWS REPLAY

TRINDE OGAS 6, 2014

5:00 AM G JOYCE MEYER – 1090 – 3
5:30 AM G EMTV NEWS REPLAY
6:30 AM G TODAY
09:00 am G CLASSROOM BROADCASTS
3:30PM G KIDS KONA

HI 5 S11 EP#35/43
NEW MACDONALD’S FARM  EP#04/47
PYRAMID S3 EP#30/68   
THE SHAK S4 – EP#53/66

5:30 PM G ULTIMATE GUINNESS WORLD 

6:00 PM G EMTV NATIONAL NEWS
7:00 PM G FACT FILES - TBA
8:00 PM G OUR PORT MORESBY EP#41
8:30 PM VOCAL FUSION S1 – EP#1 
9:30 PM G TOK PIKSA Ep#33 Rpt.
10:00 PM MA DALLAS S2 – EP#13/16 -
11:00 PM G EMTV NEWS REPLAY

EMTV Television Guide

Ol Progrem na Kilok i
ken senis oltaim...

BIABIA

KANAGE

TORO SUDOKU 

KROSWOD

Akros
1 Haus mani long Waigani
9 Slekim long mekim paia
10 As tru
12 Long wanem hap
13 Pasin bilong soim filings
15 Bekim
18 Memba bilong Rigo Open
19 Tupela i soim rot
20 Solwara
21 Rot bilong salim kago hariap
23 Haiskul long Nu Ailan
27 LNG i kam long dispela

29 Bikpela pestode bilong ol
Kristen
32 Begin
33 Sotkat nem bilong Albert
34 I no inap harim
35 Bushells na No. 1 em tupela
Daun
2 Kampani i salim senso
3 Ilektoret long Morobe
4 Sotkat nem bilong Amerika
5 Wanpela aposel
6 Ples sankamap
7 Poro bilong buai

8 I no hatwok
11 Kwesten
14 Biktaun long Westen Provins
16 Poro bilong bolt
17 Bikmaus
22 Namba
24 I givim skul
25 Wankain olsem 4
26 Ples bilong dring
28 Ol Adventis
30 Wok turis em ol ya!
31 Nambis long Mosbi
32 Boil tu i gat dispela

Ansa bilong las wik Sudoku # 55

Ansa bilong Sudoku # 56 neks isu

Ansa bilong las wik kroswod, isu # 2082



Dia Laiplain,

MI WANPELA yangpela man
i gat 30 krismas na mi bin
pinisim Gret 12 long wan-

pela Nesenel Hai skul long kantri 5-
pela yia i go pinis. 
Mi no bin laik painim wok o skruim

skul bilong mi i go moa yet, tasol mi
bin go bek long ples long helpim famili
bilong mi long wok long graun bilong
mipela.
Tru, ples bilong mi i stap long rurel

eria longwe long taun, tasol mi ama-
mas long mekim ol samting long ples
na stap wantaim ol pipel bilong mi.
Wari mi gat long en em, mi wok

long harim planti toktok long daunim
kraim, HIV/AIDS na ol sevis i go long
ples, na ol narapela i kam long gav-
man, ol NGO, ol sios na ol narapela
stekholda. Long mekim dispela ol
samitng, ol i save holim ol woksop ma
konprens insait long ea kondisen
hotel rum na risot olgeta yia.
Wari bilong mi em, wanem taim bai

ol ples i kisim ol sevis na tu, wanem
taim ol bai holim ol kain  konprens
olsem long ples na pipel i ken go in-
sait long ol?
Laiplain, i luk olsem planti

mauswara tumas na nogat kaikai bi-
long ol na bai yumi mekim olsem long
narapela 34 krismas i kam? Nau yet,
ol pipel i les na ol i wok long go
tarangu tasol.
CONCERNED YOUNG MAN

Dia Concerned Young Man,
MIPELA i amamas olsem yu rait i

kam long Laiplain long serim wari bi-
long yu wantaim mipela long ol samt-
ing i ken kamapim gutpela samting o
hevi long laip na sindaun bilong pipel
long dispela kantri. Mipela i luksave
olsem yu makim maus bilong ol lain
long ples na tu long taun na yu autim
dispela wari. Mipela i amamas long
yu i go bek long ples long stap wan-
taim  ol pipel na bungim ol hevi wan-
taim ol long ples longwe.
Pren, mipela i sapotim yu long wok

yu mekim long ples na bilong yu long
skruim i go moa yet. Mipela i luksave
olsem em i no isi long husat i pinisim
Gret 12 long go bek long ples na
painim samting long em i amamas
long mekim. Yu no tokim mipela stret

wanem samting yu mekim long ples,
tasol i luk olsem yu amamas long
samting yu mekim i stap.
Sapos yu stap amamas long ples,

yu ting em i gutpela aidia long ol nara-
pela skul liva i go bek long ples na
helpim pipel bilong ol? Mipela i bilip
em i taim nau long ol yangpela pipel
long bihainim samting yu mekim long
kamapim senis long ples.

Mipela i lukim  daunim ol kraim,
HIV/AIDS na lukim olsem gutpela
sevis i go long ples bai kamap sapos
ol yangpela olsem yu i strongim tingt-
ing na i laik mekim ol samting bai wok
gut long helpim pipel bilong yumi.
Mipela i ting olsem i moabeta sapos

yu redi long rurel ples bilong yu na yu
singaut long helpim, ol bai harim nek
bilong yu long maunten i go long ol
nambis ples na ol ailan. I moabeta yu
askim ol gavman lain, ol stekhokda,
ol NHO, na ol sios long kam na harim
yu. Yu ken tokim ol tu long noken
holim ol konprens na bung long ol
motel, hotel na ol risot tasol raun i go
long ol ples na toktok long pipel.
Tokim ol long noken mauswara nating
tasol putim mani long ol eria we ol i
mas helpim long kamapim gutpela
sevis na go toktok long ol pipel long
ol rurel ples.
I gat tripela level bilong gavman i

stap na em long 1- Nesenel, 2-
Provinsel, Distrik na 3-Lokol Level
Gavman i mas kisim sevis i go long
ples. 
Yu kam stret aninit long kaunsela

husat i makim pipel. Wok klostu wan-
taim em long kisim ol sevis i go long
pipel. Nau gavman i wok long ples bi-
long 50 yia i kam bai wok long aninit
level i kam antap na yu ken serim ol
aidia long wanem i gutpela long ol
pipel na ol bai wok wantaim yu. Yu gat
ol ilektet memba i gat ol EDF fan bi-
long pipel na ol i givim aut dispela
manimak i go long ol provins long
mekim ol wok. Painimaut moa long

dispela.
Pren, sapos ol i no kam long yu

olsem, yu stretim wanpela delegesen
o grup lon g lukim ol lain  long atoriti
long mekim samting. Laiplain i save
olsem sampela Palamen memba i
mekim samting long kisim sevis i go
long pipel bilong ol i go olgeta lon g ol
rurel eria. Sapos sampela i mekim
samting i kamap, watpo na ol nara-
pela i no inap?  Ating i moabeta long
rausim ol dispela memba i no wokim
samting long helpim pipel, yu ting
olsem wanem?
Pren, mipela i bilip olsem yu mekim

raitpela samting na i moabeta long
serim dispela wantaim ol narapela
yangpela pipel i bin skul na i gat save
olsem yu. 
Mipela i lukim olsem sapos nogat

man i mekim samting, ol samting i no
inap wok gut. Mipela i bilip olsem ol
dispela i stap long atoriti i no wokim
samting stret bai kisim taim wanpela
de. Ritim Buk bilong Amos, Sapta 5
ves 11 “Yu bagarapim ol turangu lain
na stilim ol kaikai bilong ol. Olsem na
bai yu no inap stap long gutpela haus
yu bildim o dringim wain long naispela
wain gaden yu bin planim.”    
Wanpela samting em, makim ol

gutpela lida long taim bilong ileksen.
Planti lida i no save bisi long ol ples
lain na em i hat long save watpo pipel
i save givim vot long ol. Yumi pipel tu
i mas kisim kikbek long givim  vot long
ol rong lida. I moabeta yu karimaut
awenes long eria bilong yu na pipel i
ken givim vot long ol lida i gat stret-
pela pasin. 

Pren bilong yu- Laiplain   

Sapos yu gat wari o hevi, rait i
kam long dispela etres: Lifeline
Counselling Services, P O box
6047, BOROKO, National Capital
District, PNG. Yu ken ringim opis
long telepon namba 3260011 o
3261680. O sapos yu stap long
NCD, kam na lukim mipela long
opis bilong mipela long Waigani.
Mipela i no inap putim  trupela nem
bilong yu long niuspepa, tasol
mipela bai putim ol wari na hevi bi-
long yu. 

Laiplain

Raun wantaim Kanage olgeta wik
Pukpuk i gat kik

Kanage em bilong Sepik wara. Em
sindaun stori gris wantaim wan-
pela meri Markham. Tupela gris
gris i go na tok pisin tu bilong
Kanage i swit moa. Meri Markham
ya tokim Kanage, "Sapos yu
waswas long wara Ramu, em bai
swit moa na yu i no nap go bek
long Sepik ya!" Kanage tu man bi-
long tok pisin ya. Kanage tokim
meri Markham, "Na sapos yu
waswas long wara Sepik, teil bi-
long pukpuk bai strong moa! Em
bai wokim baret i kam long Ramu
wara!" Meri Markham ya singaut,
"Turu ya!" Tok pisin em Kanage
ya.

Maifo Mahn
Buvussi2,

Mi tasol na yu stap orait
KANAGE tokim liklik pikinini bi-
long em long go baim mutrus bi-
long em na pikinini tok em i les.

Em nau Kanage belhat na kirap
paitim em. Meri bilong Kanage
harim pikinini krai na em i siksti
kam ausait long haus na askim
Kanage. "Kela bun bun, yu paitim
nating pikinini long wanem?" Kan-
age kirap na tokim meri bilong em
olsem. "Mama yu noken askim mi
dispela kwesten, samting mi wok
hat na dispela pikinini kamap,
olsem na sapos em i bikhet, mi gat
olgeta rait long paitim na skulim
em." Em nau meri bilong em kros
na kirap tokim em. "Dispela wok
bilong wok hat na kamapim ol
pikinini yu save tumas. Tasol long

wokabaut i go na baim mutrus yu
pilim skin les." Meri bilong em i
tok olsem na mekim Kanage i bel-
hat na kros nogut tru, na i kirap
tokim meri bilong em. "Gutpela
tru na yu kam maritim mi, na yu
stap gut olsem na yu hambak.
Ating sapos papa antap i no wokim
mi, bai yu painim man i go nogat na
bai yu go poromanim wanpela dok
man na karim dispela yau pas
pikinini ol i save kolim hapkas dok
na sipsip.

Wau-Bulolo
Morobe

Ol skwat! 
Salim ol gutpela Kanage 
tok pilai i kam long: 
Kanage Tok Pilai
P.O. Box 1982, 
Boroko, NCD
Port Moresby.

Email:
jwilson@wantok.com.pg

Sevis i no go long ol pipel long ples

Ol Poto long raun bilong
wol SVD Supiria Jenerel

long PNG:

WELKAM NA GUTBAI: Wanpela liklik pikinini meri i givim bilum presen
i go long bos bilong ol SVD Misinari long wol, Pater Heinz Kuluke taim
em i go lukluk raun long Mingende Peris, Simbu Daiosis long Simbu
Provins. Planti Katolik manmeri long Daiosis i bin amamas long lukim
bikbos bilong ol SVD i raun i go lukim ol. Poto: CBC

PREN BILONG OL SVD: Grup poto long ol pren bilong ol SVD grup na
sampela seminari lain i bin bung long welkamim Pater Heinz Kuluke long
SVD Kolis, Katolik Tiolojikel Institut long Bomana ausait long Mosbi las
wik.

Bung toktok bilong ol SVD Pren grup wantaim Pater Heinz long SVD
sapel, Bomana.

Pot Mosbi Ges Tebain bai
stat wok long Septemba
TUPELA ges tebain o pawa
jenereta we gavman i baim
bilong givim pawa long Pot
Mosbi na Lae siti i kamap
pinis long kantri.

Ol ges tebain i kamap long
Jun 29 wantaim Pot Mosbi
jenereta na i stap long bikpela
bris long Motukea.

Ges tebain bilong Lae em ol

i salim stret i go long Lae na ol
i kisim pinis long Julai 8. 

Ges tebain bilong Pot Mosbi
i go long Kanudi Pawa Stesin
long Julai 2,  na ol wokman bi-
long sivel wok i stat pinis long
sanapim long ples bilong em
bai stap. Ol sivel wok i pinisim
dispela wok long las wik na
wok bilong kirapim pawa long

en em i stat pinis. 
Ol i makim pinis bilong mun

Septemba long wok bilong ki-
rapim pawa na ges tebain bai
kisim tok orait long wok long
sistem bilong Pot Mosbi.

Ges Tebain bilong Lae bai
sanap long bikpela bris long
Lae yet wantaim wanbel bilong
PNG Pots Limited. 

Ges tebain bilong Pot Mosbi i go long Kanudi Pawa Stesin.

Minista bilong Plening na Monitaring Charles Abel long Gabagaba. 

Isaac Liri i raitim 

PLANTI ples insait long
kantri, na tu, long wol i
save painim taim tru long
kisim gutpela wara.

Ples Gabagaba insait
long Sentral provins em
wanpela bilong ol dispela
ples we nau i wok long
kisim taim long kisim gut-
pela wara bilong dring,
kaikai na waswas. 

Minista bilong Plening na
Monitaring, Charles Abel, i
bin sori tru long ol pipel bi-
long Gabagaba taim em i
bin raun i go long las wik. 

Em i givim K100, 000 i
go long Kaunsil bilong
Gabagaba, Donald
Agarobe long yusim dis-

pela mani long stretim wari
bilong ol manmeri, na
kamapim gutpela wara
saplai sistem bilong
Gabagaba komyuniti. 

Mista Agarobe i tokim
Minista Abel olsem em bai
yusim dispela mani gut na
bihain bai Minista Abel yet i
lukim. 

Mista Agarobe i tok ol i
raitim ol proposel i go long
ol konstraksen kampani
pinis, na ol i no kisim ansa
bilong ol yet. 

Em i tok dispela mani ol i
kisim bai helpim ol long
painim gutpela konstrak-
sen kampani long
kamapim gutpela wara
saplai we olgeta pipel bai
benefit. 

Nau yet long dispela
taim, ol pipel bilong
Gabagaba i wok long kisim
wara long ol hul wara na
putim long ol kontena na
yusim.  

Ren i no pundaun long
dispela eria bilong Sentral
provins, na ol tenk bilong ol
i drai.  

Dispela mani Minista
Abel i givim em i kam long
Dipatmen bilong em. Min-
ista Abel i tok helt em i
bikpela samting, na gut-
pela wara saplai bai helpim
ol komyuniti long stap helti. 

Em i tok Dipatmen bilong
em i save wok bung wan-
taim Dipatmen ov Helt
olsem na em i givim dis-
pela mani. 

Gabagaba kisim 
K100, 000 bilong wara 

Ol yangpela lida winim lidasip skolasip 
…Aninit long sponsasip bilong TTM 

Veronica Hatutasi i raitim

LONG dispela mun, 5-pela
yangpela lida bilong dispela
kantri bai gat sans long skul
long tripela mun long Is Wes
Senta long Honolulu,
Hawaii long Amerika na Tai-
wan na dispela i  kamap
wantaim helpim na sapot bi-
long Ripablik ov Saina long
Taiwan na TaiwanTred Misin
(TTM).

Faivpela long PNG i
winim Pasifik Ailan Lidasip
Progrem wantaim Taiwan
(PILPT)skolasip na ol i  stap
insait long grup bilong 29
yangpela bilong ol arapela
Pasifik Ailan kantri bai go
long dispela lidasip kos.

Faivpela bilong PNG i  gat
tupela meri long ol  em long
Ian Hetri husat bai skul long
eria bilong divelopmen,
iliteresi na edukesen i  sut
long midia, Philemon
Yalamu aninit long eduke-
sen, Mona Giheno aninit
long gavanens, Jennifer
Adema aninit long intane-
senel eid na klaimet senis
na Elliot Tavaboda aninit
long envairomen.

Dispela em i  namba tu
yia TTM iu ranim program
wantaim as tingting long
strongim ol yangpela lida
long Pasifik rijon long
mekim wok na promotim ko-
presen long ol eria olsem
kalsa, jiografi na institusenel
envairomen.

Tu, program i  givim sans
long strongim lidasip long ol
dispela yangpela pipel i  gat
gutpela save, i  soim
strongim lidasip kwaliti na
komitmen long sevim ol
komyuniti na kantri bilong
ol.

Progrem bai strongim tu
save bilong ol lain long ol ki
eria olsem ikonomik, sosel,
politikel, helt, edukesen na
envairomen we i  wok long
kamapim hevi insait long
rijon, na helpim ol long
strongim ol lidasip kwaliti bi-
long ol, rot long mekim wok
na ol netwok long kontribiut
gut long Pasifik rijon.

Long Ogas 18 inap long
Novemba 12, 2014, ol lain
bai skul tupela mun long Is
Wes Senta long Honolulu
long ol eria olsem aplaid li-
dasip skil, plening long bi-

hain taim, sosel enteptrene-
sip na glasim ol birua (risk
analysis), klaimet senis na
lukautim gut envairomen,
intanesenel rilesens na pab-
lik helt.

Tripela yangpela lida em
Ian Hetri, Jennifer Adema
na Philemon Yalamu taim ol
i  autim tok tenkyu i  go long
TTM long givim ol dispela
sans long strongim wok na
save bilong ol i  tok ol bai
mekim gut wok stadi long
tripela mun long Hawai’I na
Taiwan, na kisim ol samting
ol i  lainim long helpim ol
yet, wokples, komyuniti na
kantri.

“Yumi ken painim ol rot
long tanim humen kapitel i
mekim mani. i  gat dijitel
banis long PNG tude na dis-
pela sans we Taiwan i  givim
bai givim mi na ol wan wan
bilong mipela sans na intres
long strongim wok na plen
bilong mipela,” Mista Hetri,
husat i  wok olsem Onlain
raita wantaim PNG Loop i
tok.

“Bihain taim bilong wol i
stap long Infomesen na
Komyunikesen Teknoloji

(ICT) nae m i  lengus bilong
wol tude. Trening mi kisim
bai helpim mi long konektim
PNG na Pasifik aninit long
ICT,” Mista Yalamu i  tok.

Long ol yangpela lida
long PNG i  gat laik long go
insait long dispela program
neks yia, yu ken putim ap-
likesen long edres aninit.

Tasol yu mas nupela inap
long namel profesenel wok-
man wantaim krismas
namel long 25 na 38. 

Yu ken wok manmeri bi-
long gavman, praivet sekta,
envaironmen, ol NGO, helt,
midia, egrikalsakesen na ol
narapela. Yu mas pu-
lumapim na salim aplikesen
i  go long Taiwan Tred Misin
pastaim long Februeri 1,
2015.
Long kisim moa save long
dispela, kontekim: Taiwan
Trade Mission of the Re-
public of China (on Tai-
wan) in PNG, Level 8
Deloitte Tower, Douglas
Street, Port Moresby,
NCD, PNG. Telephone:
(675) 3212922/Fax: (675)
3 2 1 3 5 1 0 / E m a i l :
png@mofa.gov.tw

Ol gutpela pipol 
bilong PNG!

Noken lus tingting long baim 

WANTOK 
Niuspepa Tude!

Em niuspepa bilong yumi ol PNG stret!!!

K1 tasol!



WANPELA wok painimaut
long kisim infomesesen
long givim helpim ol i

kolim bes-lain sevei bai kamap
long helpim ol mama o meri long
kamapim wok bisnis insait long
Ramu NiCo Projek Impekt eria
bai go het yet.
Dispela bes-lain sevei I stat pinis

long mun Julai  na bai go het yet
long mun Ogas.
Wok painimaut ya em ol i kolim

long ‘Sosio-ekonomik Bes-lain
Sevei” blong ol meri insait long
Ramu NiCo Project impekt eria, na
bai lukim wok bung bai kamap
namel long PNG Semba ov Mains
na Petrolium na Ramu NiCo Projek
Komyuniti Afes Dipatmen.
Dispela sosio-ekomomik bes-lain

sevei i bin kamap bihain long wan-
pela woksop long Mosbi we Ramu
NiCo i bin stap long en tu we ol lain
i glasim na skelim olem planti ol
wok projek insait long maining na
petroleum eria long PNG namel
long ol meri i go go het gut bikos
nogat gutpela menesmen. Antap
long en tu planti taim ol meri na ol
mama i no save gat sans long
kamapim ol projek. Ol man tasol i
save laik go pas long planti samt-
ing.
Dispela sevei bai helpim long

painimaut na givim tingting long ol
mama long gutpela menesmen bi-
long liklik bisnis bilong ol long ples
na haus-lain long sait long wanem
liklik sapot blong mani ol I kisim
long autsait o insait long Projek.
Ol lain husat bai go pas long kari-

maut dispela sosio-ekonomik sevei
long Ramu Projek eria em Allan
Wahwah bilong Ramu NiCo ol CA
fil opisa na tu bai lukim wanpela
meri konsalten bilong PNG Semba
ov Mains na Petrolum Lynnette
Opotio i wok klostu wantaim ol.
Woksop  long Mosbi I skelim tu

olsem planti ol mani i kam long
ovasis long sapotim wok bilong ol
meri insait long las 20 yia i no karim
gutpela kaikai. Na planti taim laip
bilong ol meri na ol famili insait long
ol maining na petroleum projek eria
i no kamap orait tumas.
As-tingting bilong dispela Ramu

NiCo Projek sosio-ekonomik bes-
lain sevei em long kisim infomesen
long painimaut stret wanem nid o
samting ol mama i nidim o i ken
wokim long helpim sindaun bilong

ol wantaim famili bilong ol insait
long Ramu NiCo Projek eria.
Narapela samting tu em long

helpim ol meri long save tut long
yusim ol piksa o katun long kari-
maut bes-lain sevei. Antap long
dispela em bai ol meri i ken lainim
wok bihainim ol tul-kit we i gat piksa
long en na mekim bekim ol
kwesten na tu mekim ol plen long
karimaut wok.
Bihain long ol lain i mekim intaviu

o askim na kisim ol bekim long
wanem nid bilong ol meri ol bai
kamapim ol projek na progrem
wantaim helpim i kam long PNG
Semba ov Mains na Petrolium, na
mani blong dispela ol projek bai i
kam long Japanis Sosel Divelop-
men Fan (JSDF).
Insait long dispela sosio-

ekonomik bes-lain sevei ol lain
husat bai karimaut intaviu bai kisim
training long rot bilong yusim ol tul-
kit long wok-ples blong ol long kari-
maut ol konsaltesen o askim na
bekim na bai yusim wanem infome-
sen ol i kisim long plenim na mekim
disain long ol wok i kamap.
Ramu NiCo Komyuniti Afes

Agrikalsa supavaisa, Allan Wah-
wah i tok bikpela samting long dis-
pela sevei we ol bai yusim tul-kit
wantaim piksa long kisim infome-
sen long plenim wok na disainim ol
projek na progrem we bai helpim ol
meri insait long main projek eria.
Sampela ol bikpela askim insait

long dispela bes-lain sevei we ol
opisa bilong Komyuniti Afes Dipat-
men bilong Ramu NiCo bai mekim
i karamapim:
Wanem sampela ol empawamen

o strong ol meri i gat long sait long
kamapim ol liklik (smol) bisnis;
Wanem sampela ol liklik save ol

meri i gat long sait long kamapim
smol bisnis long sait long agrikalsa,
laipstok (lukautim ol enimol), redim
kaikai, salim kolos, redim ol ples
blong slip na malolo,
Wanem ol menesmen save o

skils ol meri i nidim long kamapim
stretpela o gutpela wok insait long
liklik bisnis ol i kirapim na menesim.
Wanem sampela bikpela samt-

ing we i save daunim o stopim ol
meri long go insait long kamapim ol
liklik bisnis long ples. Sevei bai
skelim ol strong, wiknes na wanem
ol wok i ken kamap na ol salens i
stap (SWOC).

Wanem ol divelopmen plen ol i
ken givim long kamapim ol samting
long stretim sindaun blong ol meri
long ples na hauslain insait long
Ramu NiCo Project eria.
Dispela sosio-ekonomik sevei i

karamapim ol viles long KBK olsem
Enekuai, Dengekeveh, Kinimati,
Modish, Daunagar na Banu. Ol
viles long Inlen Paiplain eria we
sevei bai karamapim em Naru,
Biribiri, Ono, Tapopo, Iguruwe,
Usino mausrot, na long Kostal
Paiplain we sevei bai karamapim
em Didiwala, Erima, Bom, Kaliku,
Bongu na Lillah. Ol viles long
Basamuk em Dein, Mindre, Jan-
gak, Ganglau, Kulilau na Tugyak.

‘Wanpela
 

Ramu NiCo
, 

Wanpela
 

Komyuniti’

Insait long moa long tupela yia, Ramu NiCo i sanapim pinis malti bilian
Kina Ramu Nikel Projek, na nau mipela i redi long komisinim.
Bihain long mipela i kisim olgeta tok orait na stretim ol teknikal wok redi,

Ramu NiCo i go het wantaim bikpela wok konstraksen long namba tu hap bi-
long 2008. I kam inap nau, olgeta bikpela konstraksen wok long Krumbukari
main sait na Basamuk rifaineri i pinis, na projek i stap redi long kisim komisin
o tok orait long mekim wok. Long wol tu, dispela kain hariap sanapim em i no
kamap bipo long wanpela kain bikpela projek olsem, na i daunim olgeta

salens bilong graun na masin bilong mekim wok. 

Ol dispela namba i soim klia mak bilong wok mipela i pinisim:

n Moa long 4.5 milian kubik mita bilong graun wok i pinis
n Klostu 195,000 kubik mita simen i silip pinis
n Klostu 48,000 tan stil bilding i sanap, hap long ol em ol nupela
n Moa long 2,000 yunit masin i sanap redi
n Moa long 227 kilomita bilong baret na proses paip i silip (antap 

long 135 kilomita slari paiplain)

Ramu NiCo redi long givim

Bes-lain sevei bilong ol mama
long Ramu Projek  go het

Ol meri long Ramu
Projek eria wok
long rais.

Meri kisim skul long wok kakao. Fres gaden kaikai trening skul.



ruralindastri Ogas 7 - 13, 2014      Wantok      P23

TUPELA Australia sapot pro-
jek long Goroka i wok long
kamapim gutpela sindaun na
amamas long ol meri na ol
pikinini long Isten Hailans
provins.
Long las wik, Deputi Seke-

teri bilong Foren Afeas na
Tred long Australia Ewen
McDonald, i amamas tru
taim em raun na lukim CARE
Wimen in Kofi projek na Buk
bilong Pikinini laibreri long
Gorka bihain long em bin
opim trening skul bilong

helpim ol mama karim bebi
long Goroka Yunivesiti.
Wanpela bikpela samting

long kirapim ol wok bisnis na
kamapim strongpela komyu-
niti em long strongim ol
mama na ol yangpela meri.
Gutpela long lukim gutpela
senis i wok long kamap long
tupela projek ya long sait bi-
long ol meri i mekim wok
egrikalsa, na ol yangpela
meri i kisim save long rit na
rait, Mista McDonald i tok.
Sapot bilong Australia long

CARE Wimen in Kofi projek i
wok long helpim long
kamapim ol liklik wok bisnis
na strongim ol meri insait
long kofi bisnis.
Kofi em bikpela eria we i

save mekim moa mani  long
Isten Hailans provins tasol ol
man tasol save kisim olgeta
luksave na ol meri nogat long
hatwok ol save mekim long
wok bilong kofi inap long
mani i kam long en, Mista
McDonald i tok.
Wantaim K1.5 milien i kam

long Australia Gavman,
CARE Wimen in Kofi projek i
wok long traim long senisim
dispela pasin nau bai moa
meri ken kisim dispela luk-
save na go insait long mekim
mani long wok bilong kofi we
kofi indastri save givim, em i
tok.
Aninit long dispela projek,

CARE Australia i save wok
klostu wantaim PNG Gav-
man insait long Kofi Indastri
Kopresen (CIC), Wol Benk
na ol lokol komyuniti long

mekim ol meri tu i stap insait
long ol kofi bisnis na kisim
wankain helpim na amamas
kofi i save bringim na
kamapim na kisim moa tren-
ing na skul long wok bilong
kofi bisnis. Moa long 100
smolholda fama na famili i
kisim helpim pinis long dis-
pela projek taim projek ya i
bin stat long Julai 2013.
Mista McDonald i go lukluk

tu long Buk bilong Pikinini
laibreri long Goroka we em i
wanpela bilong ol arapela

projek olsem long Papua Ni-
ugini em Australia bin sapo-
tim long 2012 wantaim K2.2
milien. Em bin sapotim tu
wantaim ol save lain bilong
Australia long kam wok insait
na mekim ol projek ya i wok.
Ol dispela laibreri i sanap

olsem 16 olgeta insait long
kantri na i bin helpim tru
samting olsem 100,000 man-
meri long PNG long 2007 i
kam we 1,200 em ol liklik
pikinini long skul insait long
kantri.

Australia projek helpim pipel long EHP

RARA Rarei Faundesen em i wan-
pela ogenaisesen we i wok long
helpim ol skul insait long Siwai Dis-
trik long Saut Bogenvil. Dispela oge-
naisesen i bin stat long yia 2012. 
Bikpela as tingting bilong ol em

long helpim sosaiti i mas gat ol gut-
pela save manmeri husat bai helpim
Bogenvil long bihain taim. 
Rara Rarei em i minim HOPE long

tokples Siwai. Dairekta bilong oge-
naisesen, Richard Rowaro, i bin
raun long sampela ol skul long Siwai
Distrik wantaim tim bilong em long
las wik na givim strongpela toktok
long ol sumatin long skul strong. 
Wokabaut bilong Mista Rowaro i

lukim ogenaisesen i givim ol laibri
buk long tripela skul. 

Siuru Praimeri i kisim 10-pela
katen laibreri buk, na tu, ol risos buk
bilong ol tisa. Ol arapela tupela skul
em Koruma long Kopi Konstituensi,
na Iruh long Motuna Huyono
Tokunutui Konstituensi. 
Dispela tripela skul i save bungim

planti hevi bikos ol i stap longwe
long ol ples we i gat sevis.  
Koruma em i wanpela nupela skul

we pastaim i bin stap olsem fida skul
bilong Monoitu bipo long em i rejista. 
Mista Rowaro i bin raun i go

olsem long Katukuh na Monoitu
Praimeri Skul, na tu, long Tonu Hai
Skul. 
Rara Rarei Faundesen bai gat ol

skul tok progrem bilong ol skul long
Siwai long helpim ol sumatin long
skul gut na kisim gutpela save na
kamap ol gutpela save manmeri
long bihain taim.  

Rara Rarei
Faundesen
helpim ol skul
long Siwai 

Eleanor Maineke i raitim 

Sape Metta i raitim

PASIN bilong pilaim planti politiks i
save stopim planti ol gavman sevis
na ol wok divelopmen I go het. 
Olsem na long lukluk bilong Fran-

cis Warigiso, em wanpela komyuniti
lida long Goroka I tok dispela pasin
i wok long kamap long Goroka na
Isten Hailans na no gat wanpela
gutpela divelopmen i kamap klostu
long 3-pela yia.
Mista Warigiso i tok em i no ama-

mas long gavana bilong Isten
Hailans, Julie Soso Akeke, na
memba bilong Goroka, Bire
Kimisopa, husat i wok long pilaim
planti politiks tumas, na i no tingting
long divelopim bikpela  maket long
Goroka.
Em i tok, tupela lidaman na meri i

wok long pilaim politiks bilong tupela

na ol mama na ol papa tu husat i
save kisim helpim long maket i wok
long kisim taim long wanem, i no gat
wanpela wok apgred na divelopmen
i kamap yet long Goroka maket.
Mista Warigiso i tok, ating em i

taim nau long Gavana Akeke na
memba Kimisopa i mas putim poli-
tiks bilong tupela I go long sait, wan-
bel na apgredim Goroka maket. 
Na ol mama na ol papa tu i ken

pilim amamas long sindaun isi na
maketim gut ol kaikai samting bilong
ol.
Em i tok, “ileksen em i kamap na i

go pinis long 2012. Nau yet mipela i
stap long 2014, na klostu narapela
ileksen bai kamap.
Olsem na askim na salens i go

long tupela lida long wanem taim bai
tupela i wanbel na stretim maket bi-
long ol pipel bilong Goroka na Isten
Hailans.

No gat Divelopmen
bilong Goroka Maket 

Ol tisa bilong Siuru Praimeri Skul wantaim Richard Rowaro (namba tri long hansut). Ol i sanap na holim sampela
ol buk we Rara Rarei i givim.

Isaac Liri i raitim

LONG raun 5 gem bilong Pot
Mosbi Soka Asosiesen
namel long Blue Kumuls na
University, ol straika bilong
tupela tim wantaim i bin
painim hat long skoim gol.  
University i bin gat planti

sans long skoa tasol difens
bilong ol Blue Kumuls i bin
strong tumas na pasim rot bi-
long ol. 
Biknem soka pilaia bilong

Papua Niugini, Reginald Da-
vani, husat i pilai wantaim
University, i bin kam insait
long fil long namba tu hap. 

Taim em i kam insait, em i
setim planti gutpela sans bi-
long ol University long skoa
tasol em i no bin inap bikos
ol difenda bilong Blue Ku-
muls i bin pilai strong tru.
Pilai i bin pinis wantaim

skoa bilong tupela tim i stap
0-0. 

Blue Kumuls
lokim University  

Ol Blue Kumuls na University i lain ap bipo long ol i pilaim wanpela strongpela gem tru. 

TUPELA weitlifta bilong ples
Hanuabada long Sentral
Provins long Papua Niugini,
Dika Toua na Steven Kari, i
kisim tok amamas i kam long
Gavana Jenerel bilong Papua
Niugini, Gren Sif, Sir Michael
Ogio. 
Sir Michael Ogio i mekim

dispela toksave long dispela
wik bihain long em i kisim
stretpela tok olsem Dika Toua
tu i winim gol medal bihain
long weitlifta bilong Nigeria i
diskwalifai.  
“Long makim maus bilong

ol pipel bilong Papua Niugini,
mi laik tok bikpela amamas
long Dika Toua na Steven Kari
long apim nem bilong dispela
naispela kantri bilong yumi.” 
“Yu tupela i mekim mipela

olgeta i amamas,” Sir Michael
Ogio i tok. 
Sir Michael Ogio i tok

Steven Kari na Dika Toua i
soim ol spot manmeri bilong
Papua Niugini olsem em i no
hat long winim gol medal long
intenesenel level. 
Em i tok tupela i trening na

givim bikpela taim bilong ol
long dispela spot olsem na
driman bilong tupela i karim
kaikai. 
Sir Michael Ogio i tok ama-

mas tu long ol arapela spot
manmeri husat i karim nem
bilong kantri na pilai long 2014
Komonwelt Gems long Glas-
gow, Skotlan. 

GG tok
amamas
long tupela
weitlifta 

RAUN bilong Tura Kokomo i
go long Hailans bai stat long
Fonde long dispela wik. 
Raun bilong Tura i go long

hap em long mekim awenes
long ol pipel long hap long
wanem samting tru bai
kamap long neks yia taim
bikpela pilai i kamap long
kantri bilong yumi. 
Tura bai raun i go long

foapela provins bilong
Hailans rijon stat long Ogas 7
i go inap Ogas 20. 
Maketing Eksekyutiv

Menesa bilong Gems Oge-
naising Komiti (GOC), Ken
Siminji, i tok dispela raun bi-
long Tura bai lukim em i go
long tupela kalsa seremoni

long Enga na long Westen
Hailans. 
Mista Siminji i tok dispela

em i gutpela bikos Tura bai
gat sans long bung wantaim
planti manmeri husat bai stap
long ol dispela tupela kalsa
seremoni. 
Dispela tupela kalsa sere-

moni em Enga Kalsa So na
Hagen Kalsa So. 
Mista Siminji i tok driman

bilong GOC em long mekim
olgeta pipel bilong Papua Ni-
ugini i pilim ekspiriens bilong
dispela bikpela pilai. 
Mista Siminji i gat bilip

olsem raun bilong Tura i go
long Hailans bai mekim planti
manmeri long hap i amamas.  

Em i tok olsem olgeta
provinsal lida bilong wan wan
provins long Hailans i redi
pinis long lukim Tura long
eria bilong ol. 
Ol tripela provins we Tura

bai no inap go long dispela
namba wan raun em Isten
Hailans, Hela na Saunten
Hailans. Tura bai raun i go
long dispela tripela provins
long Septemba. 
Ol De bilong Tura long

Hailans: 
Enga Show : 8 - 10 Ogas

Jiwaka Provins: 11- 13 Ogas
Mt Hagen Show: 14- 17
O g a s
Kundiawa: 18- 20 Ogas
Chuave: 19 Ogas

Tura go long Hailans 

Tura wantaim
ol hostes long
Jacksons ples
balus.

Lockyer raun
long Kerema 
BIKNEM ragbi lig pilaia bi-
long Australia, bipo kepten
bilong Brisbane Broncos,
Queensland Maroons na
Australia Kangaroos, Dar-
ren Lockyer, i bin raun i go
Kerema. 
Raun bilong Lockyer i go

long Kerema em long
mekim sampela invesmen
we ol pipel bilong Kerema
bai benefit long en.
Lockyer em i gat wanpela

spot kampani, na kampani i
givim ol ragbi bal i go long
Kerema Ragbi Lig Klap long
helpim klap long redi long
Sauten Rijon Ragbi Selek-
sen pilai long Alotau.  
Ol bikman husat i bin stap

long tok welkam long Lock-
yer em Siaman bilong Galp
Isapea, Jacob Ivaroa, Ga-
vana bilong Galp provins,
Havila Kavo, Meya bilong
Kerema taun, Jack Narri,
LLG Presiden bilong Ihu,
Charles Maiu, Provinsal Ed-
ministreta Marc O Avai, na
ol arapela.  
Lockyer i gat laik long

helpim ragbi lig long Papua
Niugini bikos em i save
olsem Papua Niugini i wan-
pela kantri we i save tok

ragbi lig i nesenel spot bi-
long kantri. 
Lockyer em i no man bi-

long toktok planti na taim ol
manmeri bilong Kerema
taun i lukim em, ol i resis i
go long em long kisim poto
wantaim em. 
“Mi save olsem i gat planti

Maroons sapota long hia,
na mi tokim yupela olsem
mi na kampani bilong mi bai
go het long givim sapot long
yupela,” Lockyer i tok. 
Klap Presiden bilong

Kerema Taun Ragbi Lig,
Emmanuel Morehari, i tok
bikpela tenk yu stret long
Darren Lockyer. 
Em i tok dispela em

namba wan taim bilong
wanpela biknem ragbi lejen
long givim helpim long Galp
provins, wanpela provins
we planti i save pilai ragbi
lig. 
Mista Morehari i tok em i

laik long lukim gutpela wok
pren namel long Galp
provins na Australia long
nau, na long taim bihain. 
Long soim liklik tok tenkyu

i go long Darren Lockyer,
Mista Ivaroa i givim wanpela
Galp Isapea jesi long em. 

Darren Lockyer i sainim nem bilong
em antap long ragbi bal.  

James G. Kila i raitim

WANPELA nupela tim in-
sait long Madang Soka
Asosiesen (MSA) i wok
long givim bikpela pret
long ol arapela olpela tim
husat i stap long kompe-
tisen. 
Ol i kolim nupela tim long

“Fes Taim Mangis” na em tim
bilong ol yangpela mangi bi-
long Nu Taun klostu long
Yabob na Jomba Praimeri
skul.
Tim i go insait long kompe-

tisen long dispela yia bikos ol

yangpela mangi long strit i
laik bihainim gutpela pasin,
na spot i wanpela rot ol yang-
pela i lukim olsem gutpela.  
Planti ol mangi bilong tim

em ol sumatin husat i stap
long gret 9 i go long 12. Taim
bilong pilai soka long fil, ol i
save pilai gut tru wantaim
naispela stail.
Presiden bilong klap, Ivan

Mullul, i amamas long pilai bi-
long ol mangi bilong em
bikos taim ol i go insait long
kompetisen, ol i soim gutpela
gem. Pilai bilong ol long ol-
geta wik i save kamap gut

stret.
Fes Taim Mangis nau i

stap namba tu long C gret di-
visen bilong MSA, na ol i gat
bikpela bilip olsem ol i ken go
moa yet insait long primia lig.
Mullul i tok amamas long

KSS Brens Menesa, Jeffrey
Allan, long luksave long
helpim ol yut bilong Nu Taun.
Allan yet em wanpela soka

pilaia long bipo, na em i save
long hatwok ol spot tim i save
pilim. Em i tok KSS i amamas
long sapotim ol yut long pilai
spot na abrusim ol kain kain
bikhet pasin.

First Time Mangis
pretim ol tim long
Madang soka

Madang Brens menesa bilong Kuima Sekyuriti Sevis (KSS), Jeffrey Allan i givim nupela yunifom long
presiden bilong First Taim Mangis, Ivan Mullul. Poto: James G. Kila

Isaac Liri i raitim  

DEFENCE ragbi yunien klap
long Pot Mosbi i bin amamas
tru bihain long ol i winim ol
sempion bilong las yia, Har-
lequins, long wanpela
strongpela gren fainel. 
Dispela premia lig gren

fainel i bin lukim ol Defence i
skoim tupela trai long namba
wan hap long mekim skoa
10-0. 
Emmanuel Kipma bilong

Harlequins i bin skoim
namba wan trai bilong ol
long mekim skoa 10-5 taim
ol i go long hap taim. 
Taim ol i kam bek long

namba tu hap, ol Harlequins
i no givim sans long ol De-
fence na ol i skoa. Dispela i
bin lukim ol i go pas wantaim
skoa i stap 12-10. 
Ol Defence i no bin givap,

ol i pilai strong tru long las
minit we i lukim ol i skoa.
Taim skoa i bin stap 15-12,
difens bilong ol Defence i
lokim ol Harlequins inap pilai
i pinis. 
Kosa bilong ol Defence,

Kevin Vitolo i amamas tru
long ol mangi bilong em long
winim dispela gren fainel.
Em i tok hat wok bilong ol
long trening i karim kaikai. 
Em i tok dispela win em

Defence i bekim dinau bilong
ol taim Harlequins i winim ol
long gren fainel bilong las
yia.  
Ol pilaia bilong Harlequins,

Gabriel Biyama, Emmanuel
Kipma, na Eugene Tovue, i
wari tru long dispela lus bi-
long ol, tasol ol i tok ol bai
traim gen long neks yia.     
Long ol arapela divisen

Harlequins i winim ol Valley
Hunters long anda 19 gren
fainel 12-5, Spartans i winim
Chiefs long divisen bilong ol
meri 10-5, University i winim
Wanderers long B gret 12-6,
na Defence i lus long Univer-
sity 17-15 long A gret. 

Defence winim taitel 

Ol pilaia bilong Defence i amamas bihain long ol i winim Ragbi Yunien taitel long Pot Mosbi.

James G Kila i raitim 

MADANG provinsal gavman
tasol nau i go pas long sapo-
tim Tim Madang long go pilai
long namba 6 PNG Gems
long Lae, Morobe provins
long mun Novemba.
Gavana Jim Kas i tokaut

olsem Madang Provinsal
Gavman i redim pinis
K500,000 bilong Tim
Madang, na nau yet em
tasol i go pas long givim
mani long sapotim ol tim we
bai makim provins long dis-
pela pilai.
Gem Komisina bilong Tim

Madang, John Gringo, i tok
Tim Madang i redi gut long
go pilai long PNG gem, na
bai salim moa long 450 man-

meri husat bai pilai long 18-
pela spot. 
Gringo i givim bikpela tok

amamas bilong em i go long
Gavana Kas wantaim
Madang Provinsal Gavman
long dispela gutpela sapot
long spots insait long
provins.
Gringo i tok wok redi bi-

long ol dispela spot long go
long PNG Gems i ran orait
tasol.  Planti long ol tim i
givim fainol nem bilong ol
spotsman meri pinis, na
Modilon hausik i givim pinis
tripela dokta long mekim
medikol sekap long ol lain bi-
long pilai.
Long las wik ol menesmen

komiti bilong Tim Madang i
bin stap insait long wanpela
wan wik trening we PNG

Spots Faundesen i ranim.
Nesenel Progrem Menesa

bilong yut spots aninit long
PNG Spots Faundesen,
Scott Vavine, i bin ranim dis-
pela trening long Madang bi-
long ol teknikol opisal.
Vavine i tok dispela trening

em long givim sampela tingt-
ing long ol teknikol opisal
long luksave long wanem ol
eria long edministresen ol
mas stretim gut, na wanem
gutpela rot long kamapim
gut ol wok redi blong PNG
Gems.
Ol memba bilong Tim

Madang i wok long go het
long trening nau long Lai-
waden pilai graun long taun.
Sif Teknikol opisa bilong

Tim Madang em John
Gringo.

Provinsal gavman
sapotim Tim Madang

Isaac Liri i raitim 

KOMPETISEN Menesa bi-
long Pot Mosbi Soka
Asosieisen (POMSA),
Robert Sabadi i tok olsem
Gems Ogenaising Komiti
(GOC) bilong Pasifik Gems
i no tokaut gut long ol long
wanem hap bai ol i pilai long
en sapos wok kontraksen
bilong Bisini i stat. 
Wok konstraksen bilong

stretim Bisini soka graun i
no stat yet na Pasifik Gems
i wok long kam klostu nau. 
Bisini soka graun em i

wanpela gutpela ples bilong
pilai soka insait long Pot
Mosbi, na planti bikpela

soka pilai i save kamap long
dispela hap. 
Mista Sabadi i tok olsem

ol bai pasim kompetisen
sapos GOC i no toktok gut
wantaim ol na helpim ol
long painim ples bilong pilai. 
Em i tok POMSA em i

wanpela bikpela soka kom-
petisen insait long Pot
Mosbi, na tu, long kantri.
Dispela kompetisen i save
kamapim planti ol biknem
soka pilaia husat i save
makim kantri. 
Em i tok dispela kompe-

tisen i save helpim ol spot
manmeri long stap helti na
fit, na sapos kompetisen i
no painim ples bilong pilai,

spot laip bilong ol soka
manmeri bai no inap stap
stret. 
Kompetisen i pinisim raun

5 long las wiken na bai redi
long raun 6 long dispela
wiken. 
6-pela tim i no rejista yet

na foapela tasol i rejista.
Mista Sabadi i tok ol tim
husat i no rejista bai kisim
mekim save aninit long ol lo
bilong kompetisen. 
POMSA i wok long lukluk

long ol skul insait long Pot
Mosbi long helpim ol wan-
taim ples bilong pilai. 
Mista Sabadi i tok nogat

skul i givim tok orait yet na
ol i wait tasol i stap.

POMSA bai painim ples bilong pilai



DISPELA raun 23 gem bilong
ol PNG Hunters long dispela
wiken egensim Ipswich Jet
em wanpela bikpela gem we
Hunters i mas winim sapos ol
i laik stap insait top 5 na pilai
long fainel. 
Ipswich Jets em wanpela

strongpela tim insait long In-
trust Super Cup na ol tim in-
sait long kompetisen i save
painim hat long winim ol long
dispela yia. 

Jets i sindaun namba 5
long lata na astingting bilong
ol long dispela wiken em long
winim ol Hunters long ples bi-
long ol, Kalabond. 
Long givim moa sapot long

ol Hunters, na helpim ol long
winim ol Jets, Sif Eksekyutiv
Opisa  bilong Papua Niugini
Ragbi Futbal Lig (PNGRFL)
na PNG Hunters, Brad Tas-
sell, i tok ol i ogenaisim sam-
pela ol skul pikinini long

Kokopo long kamapim wan-
pela sapot skwat. 
Dispela sapot skwat bai

sanap long gren sten, na wok
bilong ol em long singaut na
sapotim ol Hunters. Astingt-
ing bilong kamapim dispela
em long putim presa long ol
Jets. 
PNG Hunters i laik lukim

planti manmeri i kam sapot
long dispela wiken, long
wanem, dispela em las gem
bilong ol Hunters long pilai
long ples. 
“Dispela gem long dispela

wiken bai olsem gren fainel
long mipela,” Mista Tassell i
tok. 
Mista Tassell i tok tenkyu

long ol pipel bilong NGI long
sapot bilong ol long dispela
yia long namba wan yia bi-
long Hunters long dispela
kompetisen bilong Australia. 
Long soim amamas long ol

pipel bilong Is Nu Briten na
NGI, Mista Tassell i tok ol
pikinini aninit long 16 krismas

bai go insait long Kalabond
fri. 
Long lain ap bilong ol

Hunters, Kosa Michael
Marum i no mekim wanpela
senis. 
Israel Eliab (c)
Garry Lo
Thompson Teteh
Jason Tali
Adex Wera
Dion Aiye
Roger Laka
Timothy Lomai
Wartovo Puara
Esau Siune
David Loko
Sebastian Pandia
Brandy Peter
Risev:
Lawrence Tu’u
Willie Minoga
George Benson
Albert Patak
Joe Bruno
Edward Goma
Stanton Albert

Raun 21 Poins Lata

Pos Tim W B L D Pts
1. Sea Eagles 14 2 5 32
2. Rabbitohs 12 2 7 28
3. Panthers 12 2 7 28
4. Roosters 11 2 8 26
5. Bulldogs 11 2 8 26
6. Storm 11 2 9 26
7. Cowboys 10 2 9 24
8. Warriors 10 2 9 24
9. Eels 10 2 8 24
10. Broncos 9 2 10 22
11. Dragons 9 2 10 22
12. West Tigers* 9 2 9 22
13. Titans 8 2 11 20
14. Knights 6 2 13 16
15. Raiders 5 2 14 14
16. Sharks 5 2 14 14

QRL Intrust Super Cup draw 
Pos Tim W B L D Pts
1. Northern Pride 17 2 3 0 38
2. East Tigers 13 2 6 1 31
3. TH Seagulls 13 2 6 1 31
4. WM Seagulls 14 1 7 0 30
5. Ipswich Jets 14 1 7 0 30
6. Hunters 12 1 8 1 27
7. Burleigh Bears 10 1 10 0 23
8. Magpies 9 2 11 0 22
9. Mackay Cutters 9 1 11 1 22
10. Devils 8 1 13 0 18
11. Dolphins 6 2 13 1 17
12. CQ Capras 4 2 15 1 13
13. SCoast Falcons 1 2 19 0 6

SPOTS DR0
RAUN 22

Fraide: Ogas 8, 2014

Mande: Ogas 11, 2014

Sarare: Ogas 9, 2014

Sande: Ogas 10, 2014

Mt Smart Stedium
Warriors Vs Sharks

WIN Stedium
Dragons Vs Panthers

Suncorp Stedium
Broncos Vs Bulldogs

Hunter Stedium
Knights Vs Storm

Allianz Stedium

Roosters Vs Titans

Rabbitohs Vs S/Eagles
Sydney Cricket Ground

7.45pm

7.45pm

5.30pm

1300 Smiles Stedium
Cowboys Vs W/Tigers

7.30pm

TIO Stedium
Eels Vs Raiders

8.30pm

2.00pm

3.00pm

7.00pm

Ol poto na stori i kam long NRL websait

Las sans long lukim Hunters long ples 

PARRAMATTA:
Jarryd Hayne bilong
Parramatta i bin
helpim tim bilong
em long winim ol
Sharks long
las wik. 

LEWIS: Seken Rowa 
bilong ol Sharks, Luke
Lewis, bai no inap pilai
long dispela wiken
bikos em i bin kisim
bagarap long las wik
taim ol i pilai egensim
Parramatta. 

STORM: Strongpela tim Melbourne Storm i
winim ol Tigers long las wik na nau
ol i sindaun namba 5 long lata.
Storms em wanpela tim we i gat ol
gutpela pilaia olsem Billy Slater,

Cooper Cronk, Cameron
Smith, na Ryan Hoffman.  

SOUTHS: Bikpela win bilong ol
Souths Sydney Rabbitohs
egensim ol Newcastle Knights
long las wik i lukim ol i sindaun
long namba 2 ples long NRL
lata. Long dispela poto yu ken
lukim Chris McQueen bilong
Souths i brukim difens na daiv
long skoim wanpela trai. 

Ol spot eksen poto long wiken...

TOKSAVE: Salim ol spots dro bilong yu kam long Feks; 325 2579, e-mel;bveo@wantok.com.pg o kam lusim
long Wantok Niuspepa opis long Able Building Complex long Central Waigani, NCD.

Ragbi sevens pilaia Toby Toally (namel) i sanap wantaim tupela
pilaia bilong Harlequins Eugene Tovue na Gabriel Biyama. 

BAI MIPELA TRAIM GEN LONG NEKS YIA! Tim poto bilong
Harlequins bihain long ol i lus long Defence long wanpela strongpela
gren fainel.  

KIRAPIM DAS! Ol sapota bilong Defence i kirapim das taim referi i blowim wisil taim pilai pinis.
Defence winim Harlequins 15-12.  

Pilaia bilong Defence husat i kisim Man of the Match awod.  Ol primia sempion bilong ragbi yunien long Pot Mosbi, Defence i amamas wantaim
tropi bilong ol.  

Ol Poto Isaac Liri.



TIM PNG bai kisim gut-
pela welkam long dis-
pela wiken long
bikpela wok ol i mekim
long Komonwelt Gems
long Skotlan. 
Ol bikman na ol sif bi-

long kantri i luksave long
ol, amamas long ol, na
ol bai wetim ol taim ol i
pundaun long Jacksons
Intenesenel ples balus,
na kam bek long ples bi-
long ol we mama i karim
ol long en.  
Long olgeta kona bi-

long dispela naispela
kantri bilong yumi, ol
pipel i toktok long ol,
Steven Kari, Dika Toua,
tenk yu long kisim gol
medal, na putim nem bi-
long kantri long wol mep. 
Minista bilong Spot,

Justin Tkatchenko, em i
stap insait long kantri
pinis na em bai namba
wan man long stap long
ples balus long tok
welkam long ol etlit bi-
long yumi. 
Papua Niugini Olimpik

Komiti (PNGOC), oge-
naisesen husat i go pas
long stretim wokabout
bilong Tim PNG, i ama-
mas tru bikos dispela
em namba wan taim bi-
long Papua Niugini long
kisim tupela gol medal
long dispela bikpela
pilai. 
Olgeta kampani husat

i bin givim mani, gav-
man bilong Papua Niug-
ini husat i bin givim K1.5
milien, olgeta pipel
husat i bin givim sapot,
Tim PNG bai pundaun
long Fraide 7 Ogas na
bai mekim wokabout bi-
long insait long siti long
Sarere namba 8.  
Wokabaut bilong Tim

PNG bai lukim ol i kalap
long kar na raun long ol
kona bilong Pot Mosbi
long ol pipel i lukim ol. 
Ples Hanuabada long

Pot Mosbi, ples bilong
tupela gol medal wina, i
statim amamas bilong ol
long las wik i kam inap
nau. 

Tim PNG bai kisim bikpela welkam    

Tim PNG long Klosing Seremoni bilong 2014 Glasgow Komonwelt Gems. Poto i kam long Thomas
Hukaku 

Ol i mekim histori, ol i apim
nem bilong kantri 

